
LUSWAYO

 U vhaliwa ha Ipfi. U itela tshumelo ya u vala, mbuno ya
uri ndi humbele uri ni ime…Musi vha tshi lidza Ṋaledzi

luimbo lwa lushaka, ni a ima. A ni ralo? [Tshivhidzo tshi ri,
“Ee.”—Mudz.] Zwino ngani zwi sa ralo kha Ipfi ḽa Mudzimu? Ndi
ṱhonifho. Zwino kha Bugu ya Ekisoda, ndima ya 12, ro thoma
kha ndimana ya 12, ndi tama u vhala tshipiḓa tsha Luṅwalo,
ndimana ya vhu 12 na vhu 13.

Ngauri vhuno vhusiku Ndi ḓo fhira shangoni ḽa
Egipita, nahone ndi ḓo rwa…tanzhe kha shango ḽa—
ḽa Egipita, ḽa muthu na ḽa tshipuka; nahone…ndi ḓo
ṋetshedza khaṱhulo: Ndi nṋe MURENA.
Huno malofha kha inwi a ḓo vha tshiga kha nnḓu

ine na ḓo vha ni khayo; nahone musi Ndi tshi vhona
malofha, Ndi ḓo ni fhira, huno maṱhupho ha nga ni weli
uri a ni tshinyadze, musi Ndi tshi rwa shango ḽa Egipita.

2 Thero yanga ndi: Luswayo.
3 Kha ri kotamise ṱhoho dzashu zwino. Huno kha u dzika
Hawe ha tshino tshikhala tshi huliseaho, musi ri sa athu u ya
Khae nga thabelo, naa hu na khumbelo ine na tama uri Mudzimu
a i fhindule ano masiari? Itanu imisa zwanḓa zwaṋu arali ni na
yo, huno ni elekanye mbiluni yaṋu zwine na khou ṱoḓa A tshi
ita. Huṅwe-na hunwe afha tshifhaṱoni, itanu elekanya zwine na
khou ṱoḓa A tshi ita.
4 Khotsi ashu wa Ṱaḓulu, Iwe u Mudzimu a sa shanduki,
nahone ri rabela uri U ḓo fhindula thabelo dzashu, ano masiari,
vhunga—vhunga ro fara zwanḓa zwashu. Huno Iwe u ya zwi
limuwa uri zwanḓa zwanga zwo imiselwa nṱha, nazwo-vho.
Huno khumbelo yanga, ndi ḓo i ḓivhidza zwi khagala, uri ndi,
Murena, uri U ḓo fhodza muthu muṅwe na muṅwe ngomu hafha
ṋamusi, tshidza muṅwe na muṅwe o xelaho. Zwino, Wo ri,
“Arali na humbela Khotsi tshiṅwe na tshiṅwe, nga Dzina Ḽanga,
Ndi ḓo tshi ita.” Zwino, Murena, ri thuse roṱhe uri ri tende sa
tshigwada tsha vhathu, tsha vhana vha tendaho. Amba nga Ipfi
Ḽau,Murena. Ipfi Ḽau ndiNgoho. Fhaṱutshedzambilu dzashu.
5 Ri U livhuwa nga uyu muṱangano. Ri U livhuwa nga
MukomanaGrant, na nga vhashumi vhawe vhoṱhe, na zwivhidzo
zwoṱhe na vhathu. Na nga zwoṱhe zwe Wa ri itela, Murena,
vhunga ri tshi U livhuwa. Khotsi, hu nga vha na vhanzhi vhashu
hafha vhane a ri tsha ḓo dovha ra vhonana, u swika ri tshi
vhonana kha ḽiṅwe sia. Ino i nga vha i tshumelo ya u fhedza ine
ra ḓo dzula roṱhe kha ḽino ḽifhasi. Ngavhe Muya Mukhethwa u
tshi ḓa nahonewa ri fhaṱutshedza roṱhe, ri funze ṱhoḓeya dzashu.
Nga Dzina ḽa Yesu ri a rabela. Amen.

Ni nga dzula.
6 Ndi na phakhethe ṱhukhu ya mabammbiri hafha, ndo ṅwala
maṅwe Maṅwalo na zwiṅwe zwiṱuku. Ndo vha ndi tshi zwi
elelwa muhumbuloni wanga, fhedzi ndo ralo u fhirisa fumbili-
ṱhanu, ni a ḓivha, izwo ndi, lwa vhuvhili. Huno-ha a thi tsha
elelwa sa nde nda vha ndi tshi ralo, nahone vhanzhi vho ṱangana
miṱanganoni na zwiṅwe, nahone vha na zwinzhi zwa u ita.
7 Thero yashu ano masiari ndi: Luswayo. Nyito yashu yo
thoma Egipita. Ndi tshifanyiso tshihulu hafha zwino, ndi khou
ṱoḓa ni tshi zwi vhona nahone ni dzike u ya nga hune na kona.
Egipita ndi hone hune izwi zwithu zwa khou itea hone, nahone
tshifhinga tsha nyito tshi tou vha u ranga hamupfuluwo.
8 Huno, zwino, ndi tshifanyiso tsha ṋamusi, zwo sumbedzwa,
vhunga na riṋe ro livhana na muṅwe mupfuluwo. Mudzimu
a tshi khou bvisa Isiraele ngei Egipita, a tshi vha isa kha
shango ḽa pfulufhedziso, zwo vha zwi tshifanyiso tsha Kristo
a tshi khou bvisa Muselwa kha tshivhidzo, a tshi tshi isa kha
Shango ḽa pfulufhedziso. Ri kha muṅwe mupfuluwo. Zwino
arali na guda Luṅwalo, ri tou vha na tshifhinga tsha u dzhena
kha zwihulwane zwa izwo, ndi ngoho. Ri tou vha…Vhunga
Mudzimu o bvisa lushaka kha lushaka, Mudzimu u ḓo bvisa
Muselwa kha tshivhidzo. Muselwa u ḓo vhidzwa u bva kha
zwivhidzo zwoṱhe. Hu ḓo vha vhanangiwa vha Mudzimu, vhane
vha ḓo bviselwa nnḓa. Huno ri mafhareni a uyo mupfuluwo
zwino, ngauri ri na vhuṱanzi vhuṅwe na vhuṅwe ha Luṅwalo
ha uri ro ima henefho. Zwino, ndi a zwi ḓivha uri izwo ndi kale
zwi tshi ambiwa, fhedzi, khonani yanga, tshiṅwe tshifhinga zwi
ḓo ambiwa lwa u fhedza. Tshifhinga tshi ḓo fhelela kha u ya
Nga Hu Sa Fheli. U khou vhuya murahu u dzhia Muselwa kha
tshivhidzo.
9 Luswayo lwo vha tshone tshithu tsho itaho phambano
vhukati ha Egipita na Isiraele, tshaka mbili. Vhoṱhe vho vha
vha vhathu, fhedzi vhoṱhe vho sikwa nga Mudzimu, vhoṱhe
vha mishumo ya zwanḓa zwa Mudzimu, fhedzi, phambano musi
tshigwevho tsha lufu tsho ṋetshedzwa, phambano vhukati ha
vhutshilo na lufu ho vha hu luswayo.
10 Huno zwi ḓo ralo u vhuyani ha Murwa wa Mudzimu, musi
A tshi bvisa Muselwa kha tshivhidzo, phambano hu ḓo vha
Luswayo. Zwino, thetshelesani nga maanḓa ano masiari, nahone
ni vhone arali izwo hu si ngoho. Luswayo lu ḓo vha phambano.
Hu tea u vha na phambano.
11 Mudzimu u khou ya u haṱula shango, ḽiṅwe ḓuvha. Arali
nda vhudzisa vhathu vha Katoḽika, U ḓo ḽi haṱula nga mini,
u ḓo haṱula shango nga mini? Vha ḓo ri, “nga tshivhidzo.”
Tshivhidzo tshifhio? “tshivhidzo tsha Katoḽika.” Tshivhidzo tsha
Katoḽika tshifhio, ngauri zwo ḓala? Vhamethodisi vha ḓo ri, “nga
Methodisi,” zwo ralo Vhabaphuthisi vha dzula vho kundelwa.



LUSWAYO 3

Zwenezwo, arali na ḽi haṱula nga tshivhidzo tsha Baphuthisi,
havha vhaṅwe vhoṱhe vho dzula vho kundelwa. Vhapentekostaḽa
vha ri, “nga Pentekoste,” zwenezwo vhaṅwe vhoṱhe vho dzula
vho kundelwa. Ni a vhona, zwi nga vha nḓaḓo, nḓaḓo khulu, zwi
ḓaḓisamuhumbulo ngamaanḓa, u elekanya nga izwo zwithu.
12 Fhedzi Mudzimu hafha u na nḓila ye A ri U ḓo haṱula ḽifhasi
ngayo, a si nga tshivhidzo tsha Katoḽika, a si nga tshivhidzo tsha
phurositente. Fhedzi U khou ya u haṱula shango nga YesuKristo,
huno Yesu ndi Ipfi, ngauralo khezwo zwi vhuya murahu kha
Bivhili. Ni a vhona? U ḓo haṱula shango nga Bivhili. Huno Bivhili
ndi Bugu ya Mudzimu ya khaṱhulo, Ine ya vha nzumbululo yo
fhelelaho ya Yesu Kristo, ine a hu na tshiṅwe tshithu tshine tshi
nga engedzwa kana tshiṅwe tshithu tshine tshi nga fhungudzwa
Khayo; tshigwevho tsha u ita izwo, ndi u bviswa ha dzina ḽaṋu
kha Bugu ya Vhutshilo. Itanu dzula ngomu kha Bugu, nahone ni
rabele uri Mudzimu a ri ite tshipiḓa tsha Izwo.
13 Zwino ri wanulusa hezwi, luswayo, luswayo ndi mini?
Luswayo ndi tshiga tsha mutengo wo badelwaho, luswayo ndi
zwenezwo. U tou fana na zwidemela na bisi, ri dzhia tshelede
dzashu nahone ra ya tshiṱitshini. Zwino, ni a vhona, bisi a u ngo
tendelwa, fhethu hune ha shumiswa tswayo, ho ngo tendelwa u
dzhia tshelede. A nga si dzhiye tshelede, zwi dzhia luswayo; kha
ri ri, mabufho, na zwiṅwe zwinzhi. Ni ya hunwe fhethu, fhethu
ha u renga hone, na renga, nga tshelede yaṋu, hu na thikhithi
nnzhi, luswayo lwo raliho. Huno heyi thikhithi ndi tshiga tsha
uri ṱhoḓeya dzaṋu dzo badelwa. Ni na pfanelo kha u namela
tshikwekwete, u namela bufho, u namela bisi, kana kha tshiṅwe
na tshiṅwe, tenda fhedzi na fara luswayo lwa u sumbedza uri
lwaṋu—uri lwendo lwaṋu lwo badelwa. Zwino elelwani izwo. Ni
so ngo zwi hangwa.
14 Ngwana ya Isiraele yo vhulaiwaho yo vha i…yo vha i
ṱhoḓeya ya Mudzimu. Yehova o vha a tshi khou ṱoḓa ngwana
yo vhulaiwaho, tshiimelelo tshi si na mulandu. Vhunga ro fhira
khazwo vhege yo fhelaho, uri Mudzimu, musi A tshi dzhia tsheo,
Ha i shandukisi. Huno O bveledza nḓila, tshithu Tshawe tsha u
thoma tshe A tshi ita musi muthu o wa, O mu bveledzela nḓila ya
u vhuya murahu, arali O vhuya a ṱoḓa u mu rengulula, nahone
O dzhia tsheo ya uri U tshidza muthu nga Malofha a A si na
mulandu. Huno O dzulela u ralo lwa tshoṱhe. Ha athu u zwi
shandukisa. A hu na fhethu huneMudzimu a ḓo vhuya a ṱangana
na muloshi na muthihi, fhedzi fhasi ha Malofha. Ndi henefho
fhethu Hawe fhedzi.
15 Ri lingedza uMu ita uri ri ṱangane fhasi ha thioḽodzhi yashu,
fhasi ha dinomineisheni yashu, fhasi ha mbekanyamishumo
yashu ya pfunzo. Vhaṅwe vho fhaṱa thawara nahone vhaṅwe vha
fhaṱa dziḓorobo, Babele na—na thawara ya Babele, na zwiṅwe
zwithu zwoṱhe zwo fhambanaho. Fhedzi zwi kha ḓi vha zwo ralo,
Mudzimu u ṱangana na muloshi wa vhukuma fhasi ha Malofha.

Ha zwi shandukisi. Ri nga si vhe Vhamethodisi roṱhe, ri nga si
vhe Vhapentekostaḽa roṱhe, ri nga si vhe hezwi roṱhe, izwo, kana
zwiṅwe, a ri nga tendelani. Fhedzi musi ndi tshi ḓa kha muthu,
a nga vha a tshifhe wa Katoḽika kana tshiṅwe na tshiṅwe, musi
a fhasi ha Malofha ri vharathu, a thi na ndavha uri u gai, tenda
fhedzi a fhasi ha ayo Malofha.
16 Zwino, ngwana yo vhulaiwaho ya Isiraele yo vha i ṱhoḓeya
ya Yehova, nahone malofha o vha a luswayo lwa uri mushumo
wo itiwa. Mudzimu o ṱoḓa thengululo, u bva Egipita, uri hu yi
we kha shango ḽa pfulufhedziso, O ṱoḓa phukha yo vhulaiwaho.
Huno iyo phukha i tea u vha na…Malofha a phukha yo faho
a tea u ḓodziwa kha muhanganngwa na kha vothi, nahone izwo
zwo imela luswayo lwa uri zwithu zwe Yehova a zwi ṱoḓa zwo
itiwa. Ni a vhona? Zwino, a si ngwana ye ya vha i luswayo,
malofha o vha a luswayo. Zwino, vbhutshilo ho pfuluwa kha
tshiṱhavhelo, huno zwino malofha o vha a luswayo. Ndaela
Dzawe dzo itiwa. Malofha o imela luswayo, tshiga tsha uri
mutendi o ita ṱhoḓeya kokotolo. Ulwo lwo vha lu luswayo. Zwo
luga, ni tshi vhona mutendi o ralo, a tshi losha, o vha a tshi ralo
u ṱaluswa na tshiṱhavhelo tshawe. Ni a vhona?
17 Nṋdu kheyi afha, huno muloshi, ṱhoḓeya ho vha hu mini?
“U vhulaya ngwana. Nga ḓuvha ḽa vhufumiiṋa musi yo vheiwa,
yone—yone ya tshiduna i si na tshilavhi, Isiraele yoṱhe vha ḓo
i vhulaya, nahone malofha a ḓo dzhiwa nga muḓonḓe huno a
ḓodzwa kha muhanganngwa wa vothi.”
18 Huno, zwavhuḓi-vhuḓi, muḓonḓe wo vha u tshi tou vha ṱari
ḽo ḓoweleyaho. Muḓonḓe zwi amba “lutendo lwaṋu.” Muṅwe
muthu u lingedza u vha na lutendo lu re nṱha ha mupo, ndi
ngazwo ni tshi pfukwa nga phodzo yaṋu. Lutendo lu tou vha
zwithu zwo ḓoweleyaho. Ni na lutendo lwa u ḓa tshivhidzoni.
Ni na lutendo lwa u tshimbila nnḓa afho. Ni na lutendo lwa u
bvumisa goloi yaṋu. Ni na lutendo lwa u ḽa tshiswiṱulo tshaṋu.
Zwi tou vha nga yeneyo nḓila, lutendo lwo ḓoweleyaho. Zwino
u ḓodza malofha, o vha a tshi ḓodzwa nga muḓonḓe, une wa vha
ṱari ḽo ḓoweleyaho ḽine ḽa mela hoṱhe ngei Paḽestina, zwi tshi
sumbedza uri lutendo lune malofha a tea u ḓodzwa ngalwo a
si zwiṅwe zwithu zwihulu zwine na tea u vha na digirii dzoṱhe
dza vhudokotela uri ni zwi ite. Ndi zwo ḓoweleyaho, lutendo
lwa ḓuvha na ḓuvha, u tenda Mudzimu. Ni a vhona? “Ḓodzani
malofha,” nga lutendo, “ni tshi khou shumisamuḓonḓe.”
19 Zwino, muloshi, zwenezwo, o vha a tshi lavhelesa fhasi
ha haya malofha, zwi tshi sumbedza uri o ita ṱhoḓeya dza
Yehova, nahone o ṱaluswa. Luswayo lwo sumbedza uri o ṱaluswa
na ngwana yo vhulaiwaho ye Yehova a i ṱoḓa. Mushumo wo
itiwa. Tshifanyiso tsho khunyelelaho hani ṋamusi, tshaKristo na
mutendi. Musi Luswayo lu tshi ṱaniwa kha mutendi, zwenezwo
Zwi sumbedza uri lwo ṱanganedzwa nahonemushumowo itiwa.

20 Zwenezwo, malofha o vha a luswayo lwa ṱhaluso, malofha
one aṋe. Phukha yo phopha, ya fa, nahone malofha ayo o vha a
kha luvhondo. Zwino, vhutshilo ha phukha, he ha vha hu kha
malofha. Huno vhutshilo vhu kha malofha, izwo ri a zwi ḓivha.
Bivhili yo ralo, nahone saintsi ya zwi khwaṱhisedza, vhutshilo
vhu kha malofha. Ngauralo musi phukha i tshi vhulaiwa, huno
vhutshilo ha shuluwa kha phukha, malofha o vha a malofha a
mvelo, o imela luswayo. Ngauri, vhutshilo he ha vha vhu kha
malofha a ho ngo kona u vhuya murahu kha mutendi, ngauri ho
vha hu vhutshilo ha phukha.
21 Huno vhutshilo ha phukha na vhutshilo ha muthu ho
fhambana. A hu na, tshithu khaho na luthihi. Ni dzhia, ni
dzhie malofha a phukha huno ni a dzhenise kha inwi, ni ḓo fa.
Ngauralo ni a zwi vhona, ri, ndi—ndi vhutshilo ho fhambanaho
vhu re kha malofha a phukha na vhu re kha malofha a muthu,
ngauri muthu u na tshirunzi. Phukha a i na tshirunzi.
22 Huno zwino, zwo ralo, malofha one aṋe, ni a zwi pfesesa
zwino, mvelo tswuku, khemikhaḽa dza malofha, dzo vha dzi tshi
tea u vha kha vothi, sa luswayo lwa uri ngwana yo fa, zwino,
ngauri vhutshilo ha ngwana a vhu koni u vhuya murahu kha
muthu a loshaho. Fhedzi ṋamusi…Zwo vha zwi tshi tou vha
tshifanyiso fhedzi.
23 Ṋamusi a si khemikhaḽa ya Malofha a Murena Yesu, Ngwana
yashu, fhedzi ndi Vhutshilo he ha vha hu kha Malofha, vhune ha
vha Muya Mukhethwa. Vhu vhuya murahu nahone ndi Luswayo
lwe ra lu ṱanganedza nahone ra ita kokotolo zwe Mudzimu a ri
vhudza uri ri ite. Huno-ha, nga u vha na Luswayo, ri ṱaluswa
na Tshiṱhavhelo tshashu. Kokotolo. A thi vhoni uri zwi nga vha
khagala hani u fhirisa izwi. Ni a vhona?
24 Yo vha i yone nḓila i yoṱhe ye muṅwe muthu o vha a tshi
nga amba uri iyo nnḓu i na muṋe, nazwo-vho, fhasi ha malofha,
ngauri mvelo ya malofha yo vha i kha mavothi. Vho fhira,
Muruṅwa wa lufu o vha a tshi tea u lavhelesa nahone a vhona
malofha. Zwino, hafhu, zwo vha zwi tshifanyiso tsha Muya
Mukhethwa.
25 Zwino, ni a vhona, Malofha a vhukuma a Yesu ha koni u
ḓa kha muṅwe na muṅwe washu, ngauri U na Malofha manzhi
muvhilini Wawe. Huno o shuluwa, u bva kha muvhili Wawe,
a shulutshela fhasi, miṅwaha ya zwigidi zwivhili yo fhiraho;
fhedzi o vha a si a Luswayo. Vhutshilo, Vhutshilo he ha vha
hu kha Malofha, ndi Luswayo zwino. Ndi ḓo ni sumbedza
zwone, nga miniti, nga Bivhili. Ndi Luswayo lune lwa tea u ḓa
kha muṅwe na muṅwe washu, u sumbedza uri ro ṱaluswa na
Tshiṱhavhelo tshashu, nahone ro ita ṱhoḓeya ya Yehova.
26 Petro o ri, nga Ḓuvha ḽa Pentekoste, “Shandukani, muṅwe
na muṅwe waṋu, nahone ni lovhedzwe Dzinani ḽa Yesu Kristo u
itela khangwelo ya tshivhi, nahone ni ḓo ṱanganedza tshifhiwa



6 IPFI ḼO AMBIWAHO

tsha Muya Mukhethwa. Ngauri pfulufhedziso ndi ya vhoinwi,
na vhana vha vhoinwi, na avho vha re kule, na vhanzhi vhane
Murena Mudzimu washu a ḓo vha vhidza.” Ni a vhona, a sa khou
zwi sumbedza vhone fhedzi. “Na vhanzhi vhaneMurena a ḓo vha
vhidza.”
27 Hu na vhanzhi vhane vha elekanya uri vho vhidzwa. Fhedzi
vhoṱhe vhe “Murena” a vha vhidza! “Havho vhe A dzula o vha
ḓivha, O vha vhidza; vhoṱhe vhe A vha vhidza, O vha ita vho
lugaho; vhoṱhe vhe A vha ita vho lugaho, O vha ṋeya vhugala,”
zwo dzula zwo fhela.
28 Huno-ha musi ni tshi dzhia muthu a sa tendi uri Muya
Mukhethwa ndi wa ṋamusi, vhonani zwine vha khou ita?
Vha khou landula Luswayo lune lwa vha tshiga tsha uri ni
na vhushaka na Tshiṱhavhelo tshaṋu. Ni a vhona zwine nda
amba? Zwo leluwa arali na nga zwi lavhelesa nga—nga nḓila
ye Mudzimu a zwi ṅwala. Zwino, maioto malofha a ri takula
nahone ro vha ri…zwi sumbedza tshone—tshone tshiga tsha
MuyaMukhethwa, uri ndi Vhutshilo.
29 Zwino, vhutshilo ha phukha ho vha hu sa koni u vhuya kha
muthu, ngauri a vhu tendelani, vhutshilo ha phukha a vhu na
tshirunzi. Vhutshilo ha muthu vhu na tshirunzi. Phukha a i zwi
ḓivhi uri i fhedzi. A i ḓivhi zwone kha zwi si zwone. I, i sokou…
I na—na muya, fhedzi a i na tshirunzi. Zwino elelwani, zwino,
tshirunzi ndi mvelo ya muya, zwo tou ralo.
30 Zwino lavhelesani, fhedzi musi Vhutshilo ha Tshiṱhavhelo
tshashu, Yesu Kristo, musi Malofha Awe o shululwa. O vha a
Mudzimu, o fhelela kha Muthu muthihi. Zwino, O tsela fhasi u
bva kha u vha Yehova, uri a Ḓiṱaluse sa muthu, uri A ambare
tshivhumbeo tsha muthu, uri a ri ṱaluse Khae. O vha a Ngwana
yaMudzimu. Huno ngomuHawe, huneMalofha…
31 Zwino ndi a zwi ḓivha muṅwe muthu u ri, “O vha a na
malofha a Muyuda.” Ni pfa Muyuda a tshi amba izwo. O vha a si
wa malofha a Muyuda, nahone O vha a si wa malofha a Wannḓa.
O vha a Malofha a Mudzimu. O vha a si na a Muyuda…O vha
a si Muyuda kana Wannḓa. O vha a Mudzimu. “Ene—ene—ene
musidzana tshipofu u ḓo vhamuthuwa thovhele.”
32 Zwino, ndi a zwi ḓivha uri vhunzhi ha vhoinwi vhathu na
Vhaphurositente ni elekanya uri iḽo ndi gumba ṋa Maria. Huno
one—one malofha ane a bva, vhutshilo vhu bva kha tsinga dza
malofha. Ngauri, khuhu i nga kudzela kumba, arali i so ngo
ṱangana na tshiṋoni tsha tshiduna, i nga si thothonye, ngauri a
yo ngo vhibva. Vhutshilo vhu bva kha mvela malofha, dzine dzi
wanala kha mbeu ya tshiduna. Fhedzi kha hezwi ho vha hu si
na mbeu ya tshiduna, ngauralo, “vhutshilo vhu re kha malofha,”
vhu tea u bva kha Mudzimu a eṱhe, nahone O sika tsinga ya
Malofha ngomu mbumbeloni ya Maria. Mudzimu Ene muṋe,
Musiki Ene muṋe, o sika tsinga ya Malofha. Zwino lavhelesani.

Vha ri, “Zwo luga, ho vha hu muvhili. Maria o vha a na gumba.”
Hai, muṋewanga. O vha a so ngo ralo; a si na gumba. Arali ḽo vha
ḽi gumba, ni nga si wane vhunna hu si na zwipfi. Huno arali Ene,
o vha na zwipfi, ni amba uriMudzimu o vha a khou itamini?
33 O sika zwoṱhe gumba na Malofha. Ndi zwone zwe A vha a
zwone kokotolo. “Ro fara Mudzimu,” Bivhili yo ralo. Thimotheo
ya u Thoma 3:16, “A tshi hanedzei ndi tshihulu tshiphiri tsha
vhumudzimu: Mudzimu o vha o vhonadzwa ṋamani. Ro Mu
fara nga zwanḓa zwashu.” Uyo muvhili wo vha u Mudzimu.
Ngangoho, wo vha wo ralo. O vha a Mudzimu hoṱhe, kha
tshivhumbeo tsha muthu.
34 Zwino ri limuwa hezwi, uri tsinga yaMalofha i tshi tumulwa,
izwo zwo bvisa Mudzimu. “Mudzimu o vha a kha Kristo, a tshi
pfumedzela shango kha Ene muṋe.” Ngafhi, ho vha hu si na
muṅwe ane a nga zwi ita, ho vha hu si na zwiṅwe zwine zwa nga
itiwa; zwo dzhia ayo Malofha makhethwa, Ene muṋe. Mudzimu
o tea u tsela fhasi nahone a vhamuthu, uri A tambule ngamulayo
Wawe Ene muṋe. Arali Yesu o vha a tshi tou vha muporofita
fhedzi, muthu o fhandekanaho na Mudzimu, ngauralo Mudzimu
ho ngo luga.
35 Arali nda nga ri, “Mukomana Grant kha fele tshivhi tshe
Billy o vha o fanela u fela tshone, kana zwiṅwe zwithu-vho,
tshiṅwe tshigwevho,” izwo hu nga si vhe u luga. Arali nda
ri mutukana wanga a fele tshigwevho tshe nda tshi ḓivhadza,
nazwo a zwo ngo luga. Hu tou vha na vhulamukanyi vhuthihi
vhune ndi nga ita, izwo ndi u dzhia vhuimo hawe, arali ndi tshi
khou ṱoḓa u mu tshidza.
36 Huno Mudzimu o ḓo vha ṋama, uri a dzhie vhuimo ha
muitazwivhi; Mudzimu o vhonadzwa ṋamani, o vha a si tshiṅwe
tshithu fhedzi Mudzimu Ene muṋe. Zwino, khoyo O vha a hafha,
o vhonadzwa ṋamani, uri a dzhie zwivhi zwa shango. Huno A
Ḓiṱalusa ngomu hashu, uri ri ṱaluswe ngomu Hawe. Ni a vhona
mbuno yazwo?
37 Zwino ri wana uri u ṱaluswa hashu na Tshiṱhavhelo tshashu,
Vhutshilo ha Tshiṱhavhelo vhu ngomu hashu, vhune ha vha
Muya Mukhethwa. Musi ulwo lutsinga lwo phulea, lwo bvisa
Mudzimu, lwo bvisaMudzimu, ngazwoO ita vhathu vhakhethwa
nga Malofha Awe Ene muṋe nahone a vheya Mudzimu ngomu
kha muthu hafhu. Mudzimu ngomu haṋu, Vhutshilo Vhu
Sa Fheli!
38 Hunomutshudeni ufhio na ufhiowaMugerika u ya zwi ḓivha
uri iḽo ipfi, Vhutshilo Vhu Sa Fheli, vhu bva kha ipfi Z-o-e,
Zoe, zwine zwa amba “Vhutshilo ha Mudzimu Ene muṋe.” Ndi
zwone. Nḓila i yoṱhe ine ni nga vhuya na vha na Vhutshilo, hu
na tshivhumbeo tshithihi fhedzi tsha Vhutshilo Vhu Sa Fheli,
nahone uvho ndi Vhutshilo ha Mudzimu Ene muṋe ngomu haṋu.
Ni a vhona? Zwenezwo ni na Vhutshilo Vhu Sa Fheli, ngauri ndi

Ene wa u ya nga Hu Sa Fheli a eṱhe a re hone. Huno ri zwi
bveledzwa zwa ngelekanyo Dzawe, musi hu sa athu u vha na
mutheo wa shango kana tshiṅwe tshithu. Hezwi zwoṱhe zwi tou
vha ngelekanyo Dzawe, nahone ri mbonalo ya zwe ngelekanyo
Dzawe dzo vha dzi zwone.
39 Huno O vha o tea u tsela fhasi uri a hwale tshivhi. Ho vha
hu si na muṅwe ane a nga zwi ita. Ho vha hu si na o fanelwaho
nga u zwi ita. Ho vha hu si na ane a nga zwi ita nga nnḓani
ha Ene, nahone A zwi ita. Huno-ha musi uvho Vhutshilo vhu
tshi shuluwa kha uyo muvhili, Muthu, we a vha a Murwa wa
Mudzimu; maanḓa Awe a u sika o vhumba tshifhaṱo, u tou fana
na mufhaṱi, o fhaṱa tshifhaṱo tshe A pfulutshela khatsho, Ene
muṋe. Mudzimu o ralo.
40 Huno-ha musi uvho vhutshilo ho bviswa, Malofha, mvelo
Yao, a shelwa mavuni, vhunga Avhele o shela mavuni. Fhedzi
u bva kha ayo Malofha ho bva Muya Mukhethwa wa Mudzimu,
nahone uyo wo rumelwa vhathu nga Ḓuvha ḽa Pentekoste,
uri vha ṱaluswe na Tshiṱhavhelo tshe tsha vha fela. A hu na
iṅwe nḓila shangoni ine ri nga zwi wana ngayo. Luswayo
lwone-lwone!
41 Lavhelesani, arali ni na mulandu wa lufu, nahone na zwi
ḓivha uri ni khou ya u dzula kha tshidulo tsha muḓagasi. Huno
lelelwani, u landula…
42 Dallas, thetshelesani! U landula Malofha a Yesu Kristo,
Luswayo lwa Malofha Awe, arali Na lu vhona huno na Lu
landula, ni khou ya u livhana na Khaṱhulo ni na Malofha
Awe zwanḓani zwaṋu. Muitazwivhi, muraḓo wa tshivhidzo,
elelwani izwo.
43 Mini-ha arali Lee Oswald o kona, ayo maḓuvha maṱuku, na
uho u phopha biko phanḓa ha Khothe Khulwane ye a livhana
nayo; huno a zwi ḓivha, nga u vhulaha Phuresidente, a ho ngo
vha na khathutshelo na ṱhukhu-ṱhukhu, uyo munna a nga vha
o ḓipfa hani! Zwi nga vha zwo vha zwithu zwi ofhisaho. Ho
ngo tea livhana nazwo, ngauri muṅwe muthu o mu thuntsha.
Fhedzi elekanyani u dzula henefho phanḓa haKhothe Khulwane
yo sinyuwaho, na malofha a muṅwe muthu nga inwi tshanḓani
tshaṋu, PhuresidentewaUnited States! Izwo zwi nga vha zwithu
zwi si zwa vhuḓi, kha vhoinwi vhathu vhane na fhira nga
Malofha a Yesu Kristo, musi ni tshi ima khoroni dza Mudzimu.
Na bva biko ni tshi zwi ḓivha. Oswald o vha a nga si ite tshiṅwe
tshithu fhedzi u ṱutshela vhuno vhutshilo a tshi itela ene, fhedzi
Mudzimu u ni ṱuwisa lwa u yaNgaHuSaFheli VhuhoneniHawe.
Zwi ḓo vha zwithu zwi shushaho. Dzhielani nzhele.
44 Arali ni tshi tea u ḓa khoroni, dza u vha na mulandu, ni nga
ralo u ṱoḓa ramilayo wa khwiṋe ane na nga kona. Nnyi na nnyi
a nga zwi ita.



LUSWAYO 9

45 Huno muthu muṅwe na muṅwe o bebiwaho shangoni, a thi
na ndavha uri u bva muḓini wa vhuḓi hani, u na mulandu wa
Malofha a Yesu Kristo u swika a tshi ṱanganedza khangwelo
yao. Huno nḓila i yoṱhe ine na ḓivha ngayo uri khangwelo ndi
yone, ndi musi Luswayo lu tshi Ḓivheya kha inwi, nahone ni na
Luswayo.
46 Dzhielani nzhele, ni na mulandu, huno ni ḓo ralo u ṱoḓa
muimeleli wa khwiṋe ane na ngamuwana uri a imelele mulandu
waṋu. Huno arali ndo vha ndi tshi khou ya Khaṱhuloni ya
Mudzimu, a thi ṱoḓa tshifhe na luthihi, a thi ṱoḓi muthu na
muthihi; ndi khou ṱoḓa muimeleli wa khwiṋe ane ndi nga mu
wana uri a imelele mulandu wanga.
47 I ri ni ndi ambe hezwi, na inwi, khonani yanga ya Mukriste.
Muimeleli washu u dovha hafhu a vha muhaṱuli washu, nahone
washu—muhaṱuli washu o vha muimeleli washu. Mulandu wo
fhela musi ri tshi ṱanganedza khangwelo Yawe. Muhaṱuli Ene
muṋe o tsela fhasi huno o vha muimeleli washu, nahone
muimeleli na muhaṱuli ndi Muthu muthihi. Mudzimu o vha
muthu, uri A ite uri muthu a vhe o lugaho nga lufu Lwawe Ene
muṋe lwe A lu vheya kha ene. Haḽeḽuya! Izwo zwi amba, thendo
khaMudzimu! O fanelwa nga thendo dzoṱhe. Muhaṱuli washu na
muimeleli washu ndi Muthu muthihi.
48 Muya Mukhethwa ndi Luswayo lwa uri ro hangwelwa.
Mulandu wo valiwa. Kha munna na musadzi muṅwe na muṅwe
we a ṱanganedza ndovhedzo yaMuyaMukhethwa zwa vhukuma,
o lingwa, o ṱaluswa na muimeleli wawe, na muhaṱuli wawe,
na tshiṱhavhelo tshawe, nahone Luswayo lune a vha nalwo lu
sumbedza uri phoswo dzawe dzo badelwa Vhugalani. Amen.
Zwoṱhe zwo fhela. O fara ulwo Luswayo. Ndi lwawe, ndovhedzo
yaMuyaMukhethwa, ine ya vha ṱhanzi yamvuwo yaYesu. Amen.
Naa ni a zwi tenda? [Tshivhidzo tshi ri, “Amen.”—Mudz.] Iyo ndi
ṱhaluso yaṋu, no fara Luswayo.
49 Zwino arali ni si na Luswayo, a ni nga dzheni ngomu. Ni
tea u vha na Luswayo. Uyo ndi mutengo u ṱoḓiwaho, “Musi Ndi
tshi vhona malofha, malofha ndi luswayo. Musi Ndi tshi vhona
malofha, Ndi ḓo ni fhira.” Ni tea u vha na Luswayo. Arali ni si
na, ngani, a ni nga dzheni. Ni tea u vha na Luswayo.
50 Arali luswayo lu so ngo ṱaniwa, luswayo lu so ngo
sumbedzwa fhasi afho, na mulanga wo vha u sa shumi. Ni ri,
“Zwo luga, zwino, Mukomana Branham, zwino imanyana.” Izwo
ndi zwone kokotolo.
51 Luswayo lwo vha lu nṱha ha mulanga. Ngauri Isiraele o vha
a na mulanga wa u rubiswa, nahone Muyuda muṅwe na muṅwe
o vha a tshi nga bva huno a sumbedza muthu muṅwe na muṅwe,
“Ndi nga ni sumbedza uri ndo rubiswa, ndiMuyuda, ndo rubiswa
zwi tshi tevhedza ndaela ya Yehova,” fhedzi izwo a zwo ngo mu
pandela arali ho vha hu si na luswayo afho. U tea u ṱana luswayo.

Ni khou zwi pfesesa? [Tshivhidzo tshi ri, “Amen.”—Mudz.] O…
Luswayo lu tea u vha hone henefho, naho zwo ralo. Huno arali ni
kha mulanga…Arali Muyuda ufhio kana ufhio a nga ri, “A thi
khou ḓodza malofha kha vothi ḽanga, ndi nga sumbedza uri ndi
Muyuda wa mulanga,” Muruṅwa wa lufu o vha o mu wana. Hu si
na ndavha uri o vha a tshi fulufhedzeya hani, uri o vha a muraḓo
wa tshivhidzo hani, uri u bvisa tsha fumi hani, uri u ri u tenda
Yehova hani; Yehova o vha a tshi khou ṱoḓa luswayo.
52 HunoU ralo na ṋamusi, zwo ralo-vho. Zwi tea u ralo. Zwi tea
u tou ralo, “Ngauri a hu na iṅwe nḓila fhasi ha Ḽiṱaḓulu, a hu na
ḽiṅwe dzina ḽo ṋetshedzwaho fhethu na huthihi,” hu si na ndavha
uri no luga hani, uri ni fulufhedzeya hani. Ulwo Luswayo lu tea
u vha hone henefho, nahone lu tea u ṱaniwa.
53 “Malofha,” ni ri, “zwo luga, ndo vhulaya ngwana nahone ndo
i vheya kha fagi. Ndo zwi vheya murahu hafha.” Izwo a si zwe
A amba. Zwi tea u vha kha muhangammbwa nahone kha vothi.
Zwi tea u ṱaniwa.
54 Huno vhutshilo haṋu vhu tea u ṱana Luswayo lu re kha
inwi. Oo, vhoinwi Vhapentekostaḽa, ho khakheya mini nga
vhoinwi? Mavhudzi o lukiwaho, zwifhaṱuwo zwo ḓoliwaho,
vhanna, miswaswo ya tshika na zwiṅwe, u ṱana Malofha a
Murena wanga Yesu Kristo zwi gai ane Luswayo lwa vha lwa
Muya Mukhethwa? Vhoinwi, ni na tshivhumbeo tsha u nga ni
a ofha Mudzimu, nahone ni tshi vhidza “vhuloi” na zwiṅwe
zwoṱhe,mishumo yaMudzimu, “vhuloi.”Ni ṱana hani luswayo?
55 Vha ri, “NdiMupente-…”A thi na ndavha uri ni mini. “Ndi
Mubaphuthisi. Ndi Muphuresi-…”A thi na ndavha uri ni mini.
Ulwo Luswayo lu tea u vha hone. Mudzimu u ya Lu ṱoḓa, nahone
hu si tshiṅwe tshithu-vho fhedzi lwone.
56 Ni ri, “Zwo luga, ndi na zwa dokotela.” A thi na ndavha uri
ni na digirii nngana. Mudzimu u ṱoḓa ulwo Luswayo, nahone
Lwone fhedzi. Ndi tshiga tsha uri nḓila yaṋu yo badelwa. Ha
khou ya u sedza ṱhanzhiela dzaṋu kana tshiṅwe tshithu-vho. U
tea u vha na ulwo Luswayo.
57 Mureili wa bisi o ri, “Hafha, imaninyana, ulwo a si luswayo
lwanga.”
58 Muthu wa bufho u ri, “Zwo luga, bvelani nnḓa hafho zwino.”
Thikhithi ndi luswayo. Iyani nnḓa hafho huno ni vhudze mureili
wa bufho, “Afha, ndi khou ṱoḓa u ṋamela bufho ḽau. Ndi
vhugai?”

“Dzhena ngomu afho huno u dzhie luswayo lwau.”

“Oo, ndi ḓo u badela.”
59 “Ndi nga si i dzhie. A u nga dzheni kha bufho ḽanga u swika
u tshi ya wa badela mutengo huno wa wana luswayo. Ndi khou
lavhelesana na luswayo.”

Ni ri, “Zwo luga, ndo dzhena tshikolo. Ndo ita hezwi.
Ndo…”
60 A thi na ndavha na zwe wa ita, ni tea u vha na Luswayo kana
a ni dzheni. Amen na amen. Naa a ni zwi vhoni? Mudzimu u khou
ṱoḓa holwo Luswayo. “Musi Ndi tshi vhona malofha, huno ndi
honeNdi tshi ḓo ni fhiramusi Ndi tshi vhona luswayo.”
61 Lwo vha lu so ngo ṱaniwa, mulanga wo vha u sa shumi.
Muyuda o vha a tshi nga amba na u ḓisumbedza uri u—u
Muyuda o rubaho, o vha a tshi nga bva na vharathu nahone a ri,
“Lavhelesani hafha, ndo rubiswa.” Izwo a zwi ngo amba tshithu.
62 Ni ri, “Ndi Mumethodisi. Ndi Mubaphuthisi. Ndi
Mupentekostaḽa. Ndi izwi. Ndi izwo.” Izwo a zwi ambi tshithu.
63 Ni tea u vha na Luswayo. Hunomusi Luswayo lu tshi bvelela,
Lu ṱanziela zwa Kristo. O ri Lu ḓo ralo. Huno Kristo ndi Ipfi.
Huno ni nga landula hani uri Bivhili ndi ngoho, tshipiḓa Tshayo,
huno na ḓi ri ni na Luswayo, ngeno Luswayo hu vhuṱanzi ha Yesu
Kristo? Ni a vhona, ndi zwone zwine nda ḓivhudzisa.
64 “Oo,” ni ri, “A thi tendi, ndi tenda uri maḓuvha a
maḓembe…”Oo, lavhelesani, a hu na Luswayo hafho. Luswayo
lu tendelana na Ipfi ḽiṅwe na ḽiṅwe nga “amen,” tshiṅwe
na tshiṅwe, ngauri ndi Mudzimu Lwone luṋe. Ni a vhona?
Zwo luga.
65 Fhedzi arali luswaho lwo vha lu si ho afho, mulangawo vha u
sa khou shuma.Wo vhawo ima. Zwithihi zwino! Hu si na ndavha
uri—uri ni amba hani, uri ni ḓo ralo hani, “Ndi tenda Ipfi ḽiṅwe
na ḽiṅwe ḽa Bivhili,” ni ri, “Mukomana Branham, ndi—ndi nga
u topolela hafu ya Bivhili, Bivhili yoṱhe, nga mbilu. Ndi tenda
tshipiḓa tshiṅwe na tshiṅwe Tshayo.” Ndi zwa vhuḓi. Saṱhane u
a ralo, nae-vho. Oo-ho. Zwi dzhia Luswayo!
66 “Zwo luga, Mukomana Branham, luvhondo lwanga lwo ḓala
nga digirii. Ndi na Digirii ya vhutsila, nahone ndi na digirii ya
vhudokotela, na LLD. Ya Latin. Huno, oo, ndo ṅwala dzibugu.
Ndo ita hezwi. Ndo ita zwoṱhe. Ndo—ndo ita zwithu zwoṱhe.”
A thi na ndavha. Izwo zwo luga zwoṱhe, fhedzi ni tea u vha na
Luswayo. Luswayo, Luswayo lu kha ḓi ṱoḓeya!
67 Ni ri, “ndimutshudeni waBivhili. Ndi—ndimuthuwa u luga.
Ndi izwi, izwo.” Izwo zwi nga vha zwo luga, izwo ndi zwa vhuḓi,
fhedzi naho zwo ralo hu tea u vha Luswayo!
68 Zwino, lufu lwo vha lwo lugela u rwa Egipita tshifhinga
tshiṅwe na tshiṅwe, zwo ralo-vho lufu lwo lugela u rwa lushaka
tshifhinga tshiṅwe na tshiṅwe zwino.
69 Anne Jeanne, ndi pfa tshiṅwe tshithu vhunga khotsi au, vho
ṋeya iṅwe tsumbedzo tshiṅwe tshifhinga. Ndo dzulela u takalela
izwo. Vho ri, “Ni ya ḓivha, luno lushaka, na zwivhi zwi fanaho,
arali Mudzimu a litsha Amerika ya ponya kha zwine ya khou
ita, nga vhuvha hawe U ḓo vhofheya u vusa Sodoma na Gomora



12 IPFI ḼO AMBIWAHO

nahone a vha humbela pfarelo, nge a vha fhisa.” Huno izwo
ndi zwone.
70 Elelwani, Isiraele yo badela tshivhi tshiṅwe na tshiṅwe
tshe ya ita, na riṋe ri ḓo ralo. Ri khou thoma u leluwa
hani? Khwaṱhisani mapfumo! Vhuyani murahu kha Mudzimu,
tshivhidzo! A thi khou amba hezwi zwithu u itela u vha o
fhambanaho. Ndi khou ni vhudza sa tsivhudzo. Ni a tenda!
71 Lufu lwo vha lwo lugela u rwa. Mudzimu o vha sumbedza
tshilidzi Tshawe na khathutshelo Yawe, nga maanḓa na zwiga
na vhuṱolo (huno O ralo na ṋamusi phanḓa ha musi a tshi bvisa
Tshivhidzo), fhedzi vha ralo u tama u sa shanduka na u tenda
mulaedza.
72 Ni a vhona, ho vha na mulaedza phand ha musi tshivhidzo
tshi sa athu u bviswa. Zwi tea u dzulela u ralo. Ndi zwithihi
zwino. Zwithu zwoṱhe zwi no itea zwa tshimuya ndi tshiga
tshi bvaho ha Mudzimu. Ni a tenda izwo? [Tshivhidzo tshi
ri, “Amen.”—Mudz.] Vhunga Mulaedza, hu na tshiga huno-ha
Mulaedza wa kona u tevhela tshiga. Mudzimu o vhudza Mushe,
a ri, “Arali vha si tende ipfi ḽa tshiga tsha u thoma, khaṅwe vha
ḓo tenda ipfi ḽa tshiga tsha vhuvhili.”
73 Zwino, musi ni tshi vhona zwiga zwi tshi khou itea, huno hu
si na mulaedza murahu hazwo, zwi tou vha tshenetshiḽa tshikolo
tsha kale tsha thioḽodzhi na zwiṅwe, izwo a zwi bvi haMudzimu.
Fhedzi hune ha sumbedzwa tshiga, Mulaedza u ya tshi tevhela.
Zwino lavhelesani. Yesu a bvelela…
74 Naa ndi khou ni fhunga? Kana ndi nnyi na nnyi o no shumisa
iyi khudzaipfi afha, zwi pfala unga zwi khou vhuya murahu.
Khaṅwe i khou rasa zwiṱuku. Ndi khou ṱoḓa ni tshi zwi pfa.
75 Musi Yesu a tshi bvelela, Ho ngo amba zwinzhi vhathuni,
muṅwe na muṅwe o vha a tshi Mu ṱoḓa kha tshivhidzo tshawe.
“Oo, hoyu Muporofita muṱuku, ro takala nga maanḓa u vha
Nae.” O vha a tshi khou fhodza vhalwadze. “Oo, vhugala kha
Mudzimu.Mudzimu o vusaMunnamuhulu vhukati hashu.” Izwo
zwo vha zwo luga. Ngauralo ḽiṅwe ḓuvha zwa swika fhethu
hune…Itsho tsho vha tshi tshiga Tshawe.
76 Yesaya 35 o ri zwi ḓo vha tshiga. “Zwihole zwi ḓo takuwa
sa tshivhingwi,” na zwiṅwe zwinzhi, “mabofu a ḓo vhona.” Zwo
vha zwi tshiga.
77 O ṱana tshiga Tshawe sa Mesia, na zwiṅwe. Huno vha ralo,
vhunzhi havho, vho ri, “Ee, ndi nga tevhela izwo.” Zwo luga,
zwino, arali itsho tsho vha tshi tshiga, hu tea u vha na ipfi ḽa itsho
tshiga. Ipfi murahu hatsho ho vha hu mini? Musi A tshi thoma u
funza pfunzo Yawe nahone a vha vhidza tshigwada tsha dziṋowa
mahatsini. U bva afho Ho ngo tsha duma, ni a vhona, musi ipfi
ḽo tevhela tshiga. Ho thoma tshiga.

78 Mushe o tsela Egipita na tshiga. Huno a posa lubaḓa lwawe
fhasi, lwa shanduka lwa vha ṋowa. Itsho tsho vha tshi tshiga.
Fhedzi ho no fhela tshifhinganyana, ipfi ḽa tevhela tshiga.
Zwenezwo zwa vha zwo fhambanaho. Ni a vhona, izwo a vha zwi
ṱoḓi. Ḽone—ḽone ipfi, ḽi tea u ralo, u tevhela tshiga. Huno ḽo vha
ḽi nga si ḓe nga tshiṅwe tshifhinga nnḓani ha itsho tshifhinga,
ngauri ho vha hu tshifhinga tsha uri Maṅwalo a vuledzeye.
Lavhelesani zwe A mu vhudza, kha tshiṱaka tshi dugaho, “Ndo
vhona u gomela nahone nda pfa vhathu Vhanga, huno nda vhona
maṱhupho avho o vhangwaho nga vhaṱhuphi vha Egipita, huno
Ndo elelwa pfulufhedziso ye nda ṋeya Abrahamu.” Ho no fhela
miṅwaha ya maḓana maṋa, huno O vhudza Abrahamu uri vha
ḓo vha vha fhasi henefho. Ni a vhona, zwo vha zwi nga si iteye
nga tshiṅwe tshifhinga. Mushe o vha o tea u ralo u ḓa nga itsho
tshifhinga.

79 Watshi khulu ya Mudzimu i rwa nga nḓila yo teyaho. A i
ṱavhanyi nga miniti muthihi kana u lenga nga miniti muthihi.
I tou tshimbila na tshifhinga kokotolo. Zwo luga, ngauralo, ni a
vhona, zwoṱhe zwo vha zwi khou tshimbila nga nḓila yone, zwo
vha zwi nga si ḓe nga tshiṅwe tshifhinga.

80 Na hezwi zwithu zwi nga si ḓe nga tshiṅwe tshifhinga. Hezwi
zwo vha zwi nga si ḓe maḓuvhani a Luther. Zwo vha zwi nga
si ḓe maḓuvhani a Wesley. Maḓuvhani a Vhabaphuthisi kana
Vhamethodisi, maḓuvhani avho, zwo vha zwi nga si ḓe. Zwo tea
u ḓa zwino. Isiraele lu tea u vha lushaka. Zwivhidzo zwi tea u vha
nga nḓila ine zwa vha ngayo zwino. Ho tea u vha namulaedza wa
vhuraru, tshikhathi tsha tshivhidzo tsha vhuraru. Ho tea u vha
na Laodekia. Yo vha i nga si vhe hone u swika Pentekoste i tshi
bvelela huno ya fhadza zwiṱthavhane zwayo, nahone ya bva ya
vhumba dzangano, huno ya ita zwe ya ita. Zwenezwo zwa tea u
kona u ḓa, zwenezwoMurena a tevhela, musi vha tshi Mu bvisela
nnḓa ha tshivhidzo. U tou vha Ipfi.

81 Vha ya ofha u iteliwa khaedu Ipfi hoṱhe-hoṱhe. Vha ya
fhumulamaluganaNaḽo, fhedzi vha ya ṱaṱa ngazwo.

82 Chicago, hafha a si kale, musiMurena a tshi nṋeya bono. Ndo
vha ndi na vhashumeli vha maḓana mararu fhasi afho. Nda ri,
“Zwino ndi ya ḓivha zwine na…Malugana na mbeu ya ṋowa,
na zwiṅwe zwinzhi,” nda ri, “muṅwe wa vhoinwi kha dzhie
Bivhili yawe huno a ḓe a ime tsini hanga huno a zwi landule.”
Tshigwada tsho fhumulesaho tshe na vhuya na tshi pfa. Nda ri,
“Zwenezwo humani murahu hanga.” Ni a vhona, a zwi ho kha
tshikolo tshavho tsha ngelekanyo.

83 Fhedzi, vha ri, “Mukomana Branham ndi muporofita musi
o ḓoliswa, fhedzi musi nḓodzo i tshi bva khae, oo, a thi ḓivhi.”
Wa hani nandi…Arali ulwo lu si luswayo lwa vhone—vhone—
vhone—vhone vhorathioḽodzhi vho ṱangananaho! Vhone…

84 Ipfi muporofita zwi amba “Mudzumbululi Mukhethwa wa
Ipfi.” Ipfi ḽa Murena ḽi ḓa kha vhaporofita. Yesu o ṱaluswa nga
u ralo. Huno nga murahu ha mvuwo vha ralo, vha ri, “Ri a zwi
ḓivha uri O vha a muporofita wa Mudzimu, ni a vhona, a hu na
muthu ane a nga ita hezwi zwithu nga nnḓa ha musi Mudzimu
a nae,” zwenezwo vha si ṱanganedze mulaedza Wawe. A vho
ngo ṱanganedza Yohane, nahone o vha a muporofita. A vho ngo
ṱanganedza Eḽiya, na muthihi wa vhaṅwe vhoṱhe, huno vho vha
vha na nzumbululo Khethwa.
85 Ipfi, ipfi ḽa Tshikhuwa, muporofita, maipfi a Tshikhuwa a
nga amba zwiṅwe na zwiṅwe, ḽi amba “mureri.” Fhedzi musi
ni tshi ri muporofita, wa Bivhili ya kale, zwi amba “muvhoni.”
Huno zwidodombedzwa zwawe zwo vha zwo ralo, uri, zwine
a amba zwi a vuledzeya, nahone itsho tsho vha tshi tshiga
tsha uri o vha a muporofita; ene-vho o vha a tshiga tsha uri
u mudzumbululi Mukhethwa wa Ipfi ḽo ṅwaliwaho. Huno-ha
Mudzimu a ḽi khwaṱhisedza, murahu hawe, a ḽi sumbedza.
86 Hani? Zwo luga, zwi tou tea u vha nga yeneyi nḓila, ndi
zwenezwo. A hu na iṅwe nḓila ya u zwi mona. Mudzimu o ri zwi
ḓo vha nga yeneyo nḓila, huno khezwo afho. Fhedzi zwo ralo na
ṋamusi, ni a vhona, ulwo Luswayo lu tea u vha henefho, lune
lwa ṱalusa Ipfi nahone lwa ḽi ita uri ḽi vhe ḽa ngoho kokotolo.
Zwenezwo nḓila ye A zwi fulufhedzisa, O lugisa vhathu Vhawe
vhoṱhe vha shango ḽo fulufhedziswaho, zwino, musi A tshi khou
ya u vha na hoyumupfuluwo, unewo vha u tshifanyiso.
87 Zwino ndi khou ya u lingedza u fhedza nga miniti i yelaho
kha fumiṱhanu, miniti ya fumbili, na uyu Mulaedza. Dzhielani
nzhele nga maanḓa zwino, ndi khou ṱoḓa ni tshi pfa izwi, ngauri
zwi nga itea ndi si tsha ni vhona, ni a vhona.

Dzhielani nzhele, zwino lavhelesani uri U lugisa hani vhathu
Vhawe.
88 Ndi vhangana vhane vha zwi ḓivha uri Ha shandukisi nḓila
Dzawe? Ha vhuyi a ralo. [Tshivhidzo tshi ri, “Amen.”—Mudz.] U
tou…zwino lavhelesani kha Bivhili huno ni vhone arali O vhuya
a dzi shandukisa. Hai, muṋe wanga.
89 O lugisela vhathu hani? Tsha u ranga, O rumela muporofita
na tshiga, we a vha a Mushe. Ndi zwone? [Tshivhidzo tshi
ri, “Amen.”—Mudz.] Huno tshiga tsho vha tshi na mulaedza,
mulaedza wa “u lugela,” vho vha vha tshi khou bva vha tshi ya
kha shango ḽo fulufhedziswaho. Zwenzwo A vha na ṱhaluso, ya
hoyumuporofita, itsho tsho vha tshi Tshedza nṱha hawe. Khavhu
ya Mulilo yo tevhela hoyu muporofita, izwo ri a zwi ḓivha, yo
tshimbila sogani na Mushe. Ri a zwi limuwa. Huno-ha A vha
ṋeya luswayo sa ṱhanziela ya uri a vha tei u ofha, u sinyuwa na
mazhuluzhulu; he A ri, “Musi Ndi tshi vhona ulwo luswayo, Ndi
ḓo ni fhira.”

90 Lavhelesani uri zwino O zwi ita hani. O thoma nga u lugisela
tshiga, murumiwa, a ṱalusa mulaedza, ṱhaluso ya murumiwa, na
luswayo sa ṱhanziela ya uri nḓila yo badelwa. Vho livha kha
shango ḽa pfulufhedziso.
91 Zwithu zwithihi zwe A ita ṋamusi! O ita mini? O ri rumela
Muya Mukhethwa. Muya Mukhethwa ndi Murumiwa, nahone
ṱhaluso ya Luṅwalo ya Ene muṋe yo Mu ṱalusa vhukati hashu,
ene a sa shanduki mulovha, ṋamusi, na lini na lini. Huno
Luswayo ndi ṱhanziela. Ri khou ofha mini? Mbadelo yashu yo
no badelwa nahone ro ṱaluswa na Tshiṱhavhelo tshashu. A nga si
ni litshedze. Izwo O zwi fulufhedzisa. Ro ṱaluswa.
92 Isiraele yo bva Egipita, vhunga ndo amba, zwi fana na—
na Muselwa a tshi bva tshivhidzoni. Musi Mushe a tshi thoma
vhushumeli hawe, Isiraele yoṱhe yo kuvhangana Gosheni, u itela
thabelo na u losha, kokotolo, vho bva kha zwipiḓa zwoṱhe zwa
Egipita. Muselwa u ḓo ita nga u ralo, u ḓo bva kha Vhuthihi,
Vhuvhili, Vhuraru, na zwiṅwe zwo fhambanaho. U ḓo ralo u bva.
U tea u ralo. Zwino ri vhala hafha kha Vhahevheru yone…Ri
ralo zwino, tshithu tshine ra thoma u elekanya ngatsho, u bva
kha zwipiḓa zwoṱhe, “Ibvani kha u sa tenda hoṱhe.” ZwinoMuya
Mukhethwa wo fulufhedzisa u huwelela izwo maḓuvhani a u
fhedza, “Ibvani vhukati ha vha sa tendiho.”Dzhielani nzhele.
93 Ri wanulusa hafha kha Vhahevheru 10:26, ndo i ṅwala fhasi
hafha, i amba hezwi, “Arali ri tshi tshinya nga khole murahu ha
musi ro ṱanganedza nḓivho ya Ngoho, a hu tshe na tshiṱhavhelo
tsha tshivhi,” ni a vhona, arali ni si tende nga khole.
94 Zwino arali na nga dzhiela nzhele, ndi nga amba mini
afha, arali na nga mpha miniti nda ita iyo tsumbedziso. Ndi a
kona u pfa Muyani, a zwo ngo tshimbilisa zwone. Ni a vhona?
Dzhielani nzhele.
95 Hafha kha Vhahevheru, vha nḓilani yavho ya u bva.
Mudzimu o nanga vhanna vha fumimbili, kanaMushe o ralo, nga
tshanḓa tsha Mudzimu, uri vha ṱuwe vha yo ṱola shango; huno
vha kone u vhuya murahu, vha vhuye na luswayo lwa shango.
Hunomusi vha tshi swika afho, vhafumi vhavho vho vha vha tshi
khou ofha lufu. “Ngani,” vha ri, “avho Vhaameḽeke nṱha afho, ri
vhonala sa nzie khavho.” Yoshua na Keḽebe vha vhuya murahu,
vha tshi vhuisa vhuṱanzi, “Ri nga zwi kona!”
96 Ni a vhona, vhatendi vha imaho mukaṋoni. Vho fhira kha
hezwi zwithu zwo fhambanaho, na kha tshivhidzo, na u vha
muraḓowa tshivhidzo, na dzindovhedzo na zwiṅwe. Fhedzi musi
zwi tshi ḓa kha u wela seli u ya u wana Luswayo, vhuṱanzi ha uri
Shango ḽi hone, Vhutshilo…Yesu Kristo ho ngo fa. Ndi vhuṅwe
vhuimo. U tshila khaho. U a riṋe, U ngomu hashu zwino. Musi
zwi tshi ḓa kha zwenezwo, “aah,” a vha koni u tenda izwo. Zwo
vha zwi zwihulu, ni a vhona. Huno vha vhuya murahu, huno vha
ralo, muṅwe na muṅwe wavho, vho fa sogani, a hu na na muthihi

wavho o wetshelaho seli. Huno, ni a vhona, arali ra sa tenda, riṋe
Vhamethodisi, Vhabaphuthisi, Vhaphuresibatherieni!
97 Ndi a fulufhela uri mudededzi wanga wa kale o dzula afha
ṋamusi. Dokotela Roy E. Davis, vhunzhi ha vhoinwi ni a mu
ḓivha, henefha FortWorth, khaṅwe o dzula henefha. Ndi a elelwa
ro amba nga izwi zwithu, minzhi, miṅwaha minzhi yo fhiraho.
O nndovhedzela kha lutendo, tshivhidzo tsha Vhurimiwa tsha
Baphuthisi.
98 Huno lavhelesani, hafha, zwino, arali ra…arali—arali ra
swika kha mukanoni wa shango, ra ri, “Zwo luga, vhugala kha
Mudzimu, ndo amba nga ndimi, haḽeḽuya.” A si hezwo. Arali ni
tshi kona u ri, u hanedza ḽiṅwe ḽa iḽo Ipfi, hu na tshiṅwe tshithu
tsho khakheyaho kha tshenzhemo tshaṋu. Ni a vhona?
99 Ni bvelela kha Shango na zwi vhona uri ḽi hone. Na zwi
vhona uri Yesu o vuwa. U vhukati hashu. Na pfa Ipfi ḽi tevhelaho
mulaedza, huno ni si Ḽi tende zwo ralo, ni a ḓivha zwine zwa
itea? Zwenezwo vho fa sogani. “Arali ra tshinya nga khole nga
murahu ha musi ro ṱanganedza nḓivho ya Ngoho, a hu tshe na
tshiṱhavhelo tsha tshivhi.” Ndi zwine Bugu ya Vhahevheru ya ri
vhudza.
100 Huno zwino lavhelesani, musi ri tshi ralo u vhona zwiga
zwihulu zwa vhufhelo kha ḽifhasi, zwe A fulufhedzisa, zwi khou
ri tsivhudza hani uri tshifhinga tsho sendela. Ṱutshelani u sa
tenda. Kuvhanganani. Ri tea u funana nahone ra tenda, huno
ra ḓikhetha kha shango.
101 Dzhielani nzhele, a vho ngo sokou kuvhangana huno vha
amba nga mulaedza. Vho ralo u tea u dzhena khawo, u dzhena
fhasi ha malofha. Hu si u ḓa vha ri, “Ni a ḓivha, Mushe o ri
vhudza. Murumiwa, o ri, o ri vhudza uri ri tea u vha na malofha.
Ni humbula mini ngazwo, vhatukana?” A si hezwo. Vhulayani
ngwana, huno ni ḓodze malofha nṱha hafho!
102 Ri nga ḓa huno ra dzula ra tendelana na Ipfi, na zwiṅwe
zwoṱhe, fhedzi ni si na Luswayo, zwi ri thusa mini? A zwi ri
thusi. Dzhenani fhasi Halwo. O vha a si na vhuḓifhinduleli
nga nnyi kana nnyi a si ho fhasi ha malofha. Nahone Ha na
vhuḓifhinduleli kha muthu na muthihi, ṋamusi, a si ho fhasi ha
Luswayo.
103 Muṱa woṱhe, vho vha vho tsireledzeya fhedzi musi vha fhasi
ha luswayo, nahone luswayo lwo ṱaniwa. Muṱa woṱhe! Ni a
tenda izwo? [Tshivhidzo tshi ri, “Amen.”—Mudz.] Ṋamusi ri tea
u elelwa izwo, vhathu. Vhana vhashu!
104 Huno havha vhaswa vha maloto ha roko na rolo, na zwithu
zwine ra khou fhira khazwo, na hezwi zwoṱhe hafha zwa
magoṅoṅo zwivhungu zwikhokhonono, na ni ya zwi ḓivha uri
zwoṱhe zwo fanyiswa afha ngomu Buguni, ya Bivhili? Yo zwi
amba izwo kha Nzumbululo. Ngangoho, yo ralo. Uri vhathu vha
ḓo vha hani, vha ḓo ralo, vha tou vha—vha tou vha…vha, vha,

ni a vhona, vha, a vha…Vho fa. Vha nga si vuwe. Vho vha vha si
vha u ya nga Hu Sa Fheli. Vho vha vha si ho na kha Ngelekanyo,
ngauralo vha ḓo lovha. Vha ḓo fhela lwa tshoṱhe, u fhedzwa
lwa tshoṱhe. Vha ḓo tambudzwa lwa sa murafho lwa tshifhinga,
nga zwe vha ita, fhedzi tshini na tshini tshi na mathomo tshi na
magumo.
105 Ndi hetsho tshi si na mathomo, tshi si na magumo. Hu tou
vha na tshivhumbeo tshithihi fhedzi tsha Vhutshilo Vhu Sa
Fheli. Tshivhumbeo tshithihi tsha Vhutshilo Vhu Sa Fheli, ri
lwela zwenezwo. Dzhielani nzhele.
106 Yoshua, ndima ya vhu 2 ya Yoshua, phombwe i tendaho
ya Vhannḓa yo pfa, na muṱa wayo, huno ya vha bvis fhasi
ha uḽu tswuku, ye ya vha i luswayo lu bvaho kha murumiwa
Yoshua. Muruṅwawa u tshinyadza waMudzimu o ṱhonifha ulwo
luswayo, nahone lwonolwo fhedzi, kha iyo ḓorobo. Ho vha hu na
ṱhoḓeya dza Mudzimu, nga mulanda Wawe, uri Mudzimu o ṱoḓa
ulwu luswayo, nahone lwo vha lwonolwo fhedzi. A thi na ndavha
arali o vha a meyara wa ḓorobo, arali o vha a muthu mukhethwa
nga maanḓa ḓoroboni, arali vho vha vha tshi ya kha tshivhidzo
tshihulusa ḓoroboni, tshiṅwe na tshiṅwe kha iyo ḓorobo tsho wa
nnḓani ha iyo nnḓu.Mudzimu, a yeṱhe, o ṱhonifha ulwo luswayo.
107 Dzhielani nzhele, Yeriko yo zwi pfa uri Mudzimu u khou
ita hezwi zwithu zwihulu, fhedzi o vho dzhiela nzhele kha iyi
tsivhudzo.
108 Na vhathu ṋamusi vha khou pfa zwine Mudzimu a khou
ita lwa miṅwaha miṱuku yo fhiraho, fhedzi vha nga si zwi
thetshelese. Haya maanḓa mahulu a tshilidzi na zwiga, sa
zwe A fulufhedzisa, “vhunga zwo ralo maḓuvhani a Sodoma,
zwi ḓo ralo-vho.” O fulufhedzisa hani uri izwi zwithu zwi ḓo
ralo! Lavhelesani zwo iteyaho Sodoma. Elelwani, itsho tsho
vha tshiga tsha Sodoma. Fhedzi murumiwa, wa Maḽiaxe 4,
ndi wa u “humisela mbilu dza vhathu murahu kha vhokhotsi,
vhokhotsi vha pentekostaḽa, murahu kha Bivhili.” Hu nga si
vhe na Bivhili, tshiṅwe tshithu-vho. Heyi ndi nzumbululo yo
fhelelaho ya Mudzimu.
109 Huno muṅwe muthu u ri, “Zwo luga, ndi tenda hetshi
tshipiḓa, a thi ḓivhi nga Izwo.”
110 Murumiwa wa vhukuma waMudzimu u ni humisela murahu
kha Zwithu zwoṱhe! Ni a vhona? Dzhielani nzhele, hezwo ndi
zwine Muya Mukhethwa wa ita, u ni humisela murahu kha Ipfi
ḽa Mudzimu ḽiṅwe na ḽiṅwe.
111 Tshilidzi Tshawe tsho sumbedziwa, khaṱhulo Yawe yo vha
i no tevhela. Vha nga vha vho tenda uri vho tsireledzeya kha
zwifhaṱo zwavho zwihulu zwa dinomineisheni zwe vha vha vha
nazwo ngei Yeriko, fhedzi vhawanulusa uri a zwo ngo shuma.
112 Hu nga vha ho vha na zwiṅwe zwa…khaṅwe zwo
swika henefho nga iṅwe nḓila, ho vha na vhatukana vha na

tshivhalo vho dzhenaho henefho, nahone vho vhudziwa uri
vha kuvhanganye mbeu dzoṱhe dzo tiwaho. Huno a ralo…
huno a shumisa nnḓu yawe sa tshivhidzo, nahone a ṱanganedza
vharumiwa; huno a kuvhanganya vhoṱhe ḓoroboni yawe, vho
tendaho, fhasi ha luswayo.
113 Musadzi muthihi kha iḽo gogo ḽoṱhe! Musadzi muthihi
muṱuku, nahone wa phombwe, khaṅwe o tumuliwa kha
tshivhidzo tshiṅwe na tshiṅwe afho ḓoroboni, fhedzi o tenda uyo
murumiwa. Huno uyo murumiwa a sia luswayo, tshiga, nahone
Mudzimu a ṱhonifha itsho tshiga. Zwo ralo na ṋamusi. Elelwani,
musi mutshinyalo nga mbiti dza Mudzimu a tshi bvelela, iyo
sisiteme khulwane ya wa, ulwo luswayo lwo tsireledza nnḓu
yawe. Hu si ngauri o vha a musadzi wa u luga; ngauri o vha na
lutendo nahone a shumisa luswayo.
114 Zwino mini-ha arali o ri, “Ee, avho ndi vhathu vha vhuḓi,
ndo ḓiphina nga mulaedza we vha u ṋeya. Fhedzi, ngangoho,
zwi nga ndi tshipengo u akha iyo thambo kha fasiṱere ḽanga.
Ndi ḓo i bvisa.” Ndi musi yo wa. Ndi musi yo wa. Mudzimu u
ṱhonifha luswayo fhedzi, u tou fana na luswayo lwa vhutshilo
ngei Egipita.
115 Yoshua o vha a tshifanyiso tsha Yesu, ngauri Yoshua zwi
amba “Yehova mutshidzi.” O vha a tshi fanyisa Yesu, o vha
wa ngoho kha tshiga tsha luswayo tshe murumiwa wawe a
rera ngatsho. Yoshua o ima nga u fulufhedzea kha tshiga tsha
luswayo. Zwoṱhe zwe zwa vha zwi fhasi halwo zwo tshidzwa,
ngei Egipita. Zwoṱhe zwe zwa vha zwi fhasi halwo, ngei Yeriko.
116 Malofha a Ngwana ndi tshifanyiso ṋamusi tsha Luswayo,
uri Muya Mukhethwa ndi Luswayo lwa ṋamusi. Zwoṱhe fhasi
Halwo zwo tsireledzeya. Zwoṱhe zwi si ho fhasi Halwo a zwo ngo
tsireledzeya. Kha Vhahevheru 13:10 na 20, U vhidzwa “mulanga
wa lini na lini.” Mulanga wa kale wo vha u zwiṅwe, uno ndi
Muswa, hoyu ndi “mulanga wa lini na lini.”
117 Mudzimu, Malofha a Mudzimu a vhofha pfulufhedziso, a ri
vhofholola kha tshivhi na ṱhoni, na u vha vho khetheyaho kha
shango ḽoṱhe. A ni tei u ambara lwo fhambanaho; nnyi na nnyi a
nga ambara lwo fhambanaho. Ni tea u ralo, ngomu haṋu, u vha
o fhambanaho. Vhutshilo vhu nga ngomu; hu si kuambarele, u
ambara. “Muvhuso waMudzimu a si ṋama na tshiṅwiwa, kana u
ambara zwi kungaho; fhedzi ndi u konḓelela, vhulenda, u dzika,
u lindela, kha Muya Mukhethwa.”
118 Zwino, pfulufhedziso dzi vhofholola tshivhini, zwi sumbedza
uri Mudzimu ho ngo—ho ngo limuwa tshivhi tshaṋu. Davita o ri,
“Wa mashudu ndi muthu ane Mudzimu ha mu vhaleli tshivhi.”
Huno Mudzimu a nga si vhalele tshivhi nṱha ha Luswayo,
ngauri Luswayo ndi tshiga tsha mbadelo ya uri Mudzimu o no
zwi ṱanganedza. Huno ni na luswayo lwazwo, yone…lutendo
lwaṋu lwo zwi renga. Huno ni na mutengo wo badelwaho wa

ndamulelo yaṋu muvhilini waṋu, kha u Mu losha na u sumbedza
pfulufhedziso na maanḓa Awe.
119 Thestamente Ntswa i amba “mulanga muswa.” Malofha a
amba “Vhutshilo.” Thestamente Ntswa ndi thestamente yaMuya
Mukhethwa,MuyaMukhethwa u tshi khou ṋeya vhuṱanzi ha zwe
Yesu Kristo a vuwa vhafuni, zwi sumbedza uri Yesu o swikelela
ṱhoḓeya iṅwe na iṅwe a tshi itela riṋe, nahone u ya tshila ṋamusi.
Luswayo lu sumbedza uri U ya tshila uri a Ḓiṱaluse na riṋe,
zwi tshi tevhedza pfulufhedziso Yawe. Zwino muthu a nga vhala
hani Bivhili nahone a vhona uri O zwi fulufhedzisa, nahone a
vhona uri Kristo o vhuya kha ano maḓuvha a u fhedza kha
tshivhumbeo tsha Muya Mukhethwa nahone a Ḓiṱalusa sa a
tshilaho? Ulwo ndi Luswayo. Itsho ndi tshiga. Uyo ndi mutengo
wo badelwaho.
120 Ni so ngo ralo, ni so ngo vhuya na ḓigogoḓedza nga zwipfi.
“Ndo pfa u zazamela muṱanani wanga. Nahone—nahone ndo—
ndo fembedza tshiṅwe tshithu; ndo vhona malofha zwanḓani
zwanga, kana mapfura. Kana—kana, ndi kunda Digirii yanga ya
Batsheḽa. Kana, ndo tshina Muyani. Ndo huwelela. Ndo amba
nga dzindimi.” Izwo zwithu zwi nga vha zwo luga. A thi lwi
nazwo, fhedzi a thi khou amba nga hezwo.
121 Ndi khou amba nga u ṱaluswa ha Luswayo, Yesu Kristo, o
vuwaho nahone a re kha riṋe zwino, a tshi khou Ḓiṱalusa, uri A
khwaṱhisedze hafhu Ipfi ḽa ḽino ḓuvha. Amen. Zwenezwo inwi
na Kristo ni vhathihi. Mudzimu na Kristo ndi vhathihi. “Nga
iḽo ḓuvha, ni ḓo zwi ḓivha uri Ndi kha Khotsi, nahone Khotsi
u kha Nṋe; Nṋe ndi kha inwi, nahone inwi ni kha Nṋe.” Khoyo
Mudzimu o vhonadzwa ṋamani, a tshi khou Ḓisumbedza sa a
tshilaho, nga murahu ha miṅwaha ya zwigidi zwivhili. Ulwo ndi
Luswayo.
122 Arali ni si ho nga ngomu, dzhenani nga u ṱavhanya, khonani.
Zwi nga vha zwo no lenga. A ri ḓivhi.
123 Sumbedzani Vhuhone Hawe, Thestamente Ntswa, Malofha.
Huno U ya tshila zwino, a tshi khwaṱhisedza. Huno ngauri
O ralo, ri na pfanelo ya zwoṱhe zwe A ri rengululela zwone.
Muthu a na ndovhedzo ya Muya Mukhethwa, kana musadzi a
na ndovhedzo ya Muya Mukhethwa, u na pfanelo ya tshiṅwe na
tshiṅwe tshe Yesu a ri rengululela tshone, ngauri itsho ndi tshiga
tshine ra vha natsho. Ayo ndi maanḓa a u renga.
124 Sa tsumbo ni nga ri, “Zwo luga, Mukomana Branham, u
amba mini?”
125 Hafha, zwi bvisele khagala zwino, nahone ndi khou ṱoḓa
vhoinwi vhathu ni lwalaho ni tshi pfa izwi. Lavhelesani, arali
ndo vha ndi khou fa nga nḓala, huno ndi tshi zwi ḓivha uri
vhurotho, kha ri ri, vhu ḓura kota, huno ha bvelelamurathu huno
a ri, “Kota kheyi, Mukomana Branham. U khou fa nga nḓala;
dzhia heyi kota.” Zwino, ni a ḓivha, ndi nga takala zwihulu nga

iyo kota tshanḓani tshanga u fana na musi ndi tshi nga ralo nga
vhurotho tshanḓani tshanga, ngauri ndi na mbandelo. Ndi na
luswayo lune lwa kona u wana vhurotho. Huno henefho hu na
vhurotho; huno tshithu tshi tshoṱhe, ndo fara luswayo, kota ine
ya renga vhurotho, ndi nga takala nga ulwo luswayo sa vhunga
ndi tshi nga ralo nga vhurotho.
126 Zwino, arali ni na ndovhedzo ya MuyaMukhethwa, ulwo ndi
Luswayo lwa uri ni na tshiṅwe na tshiṅwe tsho rengululwaho
tshe Yesu a tshi fela, ndi tshaṋu, tshi tshanḓani tshaṋu. Naa ni
khou ofha u tshi vhila?
127 Arali nda i vheya tshikwamani tshanga, huno nda ri, “Zwo
luga, a thi ḓivhi arali ndi tshi nga kona u renga uvho vhurotho
kana hai,” ndi ḓo fa nga nḓala. Fhedzi elelwani, ramabindu u
ri, “Ndi na ṱhoḓea nthihi, Vho. Branham. Sente dza ḓana na
fumbili-ṱhanu, ni nga wana vhurotho.” Ndi nayo! Amen. Ndi
zwenezwo.
128 Ndi ngazwo ri sa vhoni zwithu zwinzhi zwi tshi itiwa ṋamusi,
Luswayo a lu khou ṱaniwa, Luswayo lwa vhukuma. Oo, ri na
zwoṱhe zwi si zwa vhukuma, fhedzi ndi khou amba Luswayo lwa
vhukuma.
129 Lavhelesani, zwenezwo musi ri tshi limuwa na u sumbedza
Luswayo, Vhutshilo ho bviselwa Luswayo, Malofha a a ri
ambela. Elelwani, Malofha a mulanga o vha a tshi limuwiwa
nga Luswayo, nahone Ipfi ḽo ri ṋea vhuṱanzi ha pfulufhedziso.
Luswayo ndi tshiga tsha uri ro badelelwa.
130 Zwino, arali ni so ngo vhaliwa kha izwo, zwo luga, zwo tou
ralo, a hu na tshine na ḓowana; ni khou sokou tshimbila-vho kha
muduba wa thabelo, na u humela murahu; na u tshimbila ni tshi
ḓa kha aḽeṱare, na u lavhelesa nṱha, na humelamurahu.
131 Fhedzi, oo, murathu, musi Luswayo lwo vhuya lwa vheiwa
kha yaṋu—yaṋu—kha mbilu yaṋu, na zwi ḓivha uri ndi mvuwo
ya Yesu Kristo ngomu haṋu, tshiṅwe tshithu tshi khou itea. A
hu na tshithu tshine tsha khou ya u ni humisa. Ni a ḓivha hune
na wela hone. Ṱhonifho yo fhelelaho kha Ipfi ḽoṱhe ḽa Mudzimu
i ni ṋeya pfanelo ya Luswayo, nahone a hu na zwiṅwe-vho. “Wa
mashudu ndi uyo ane a tevhedza Milayo yoṱhe Yawe, a nga vha
na pfanelo kha Muri wa Vhutshilo.”
132 Zwenezwo, musi ri tshi rabela, ri tea u vha na Luswayo lwa
u ṋetshedza thabelo dzashu. Zwino ni so ngo kundelwa u wana
izwo. Musi ni tshi rabela, ni tea u vha no fara Luswayo kha nṱha
ha thabelo yaṋu; arali ni so ngo ralo, isani phanḓa na u rabela u
swika Luswayo lu tshi ḓa, ngauri a no ngo fulufhedziswa u zwi
ṱanganedza. Ni a vhona, ni tea u ranga u vha na holwu Luswayo;
iyo ndimbadelo yamutengo, lutendo lwaṋu lwa u zwi tenda.
133 Zwino, tshiga tsha u ṱhonifha ho fhelelaho. Nyofho dzo ṱuwa.
Paulo u ri vhudza izwo, “Malofha a amba zwithu zwa khwiṋe.”

Ni ri, “Malofha a ya amba?” Ee,Malofha a ya amba.

134 Kha Genesi 4:10, ri wanulusa uri Mudzimu o ri ene—ene
Kaini…kana, “Malofha a Avhele a amba kha ḽifhasi.” Ri
wanulusa uri kha Vhahevheru 12, uri, “Malofha a mulanga wa
Kristo a amba zwa khwiṋe u fhira a Avhele.” Ni a vhona? Ri
wanulusa, uri Malofha a ya amba, A amba vhuimoni haṋu.
Vhutshilo vhu re ngomu haṋu vhu amba zwi tshi bva kha
Malofha o shuluwaho. Amen. Oo, murathu! Ndi tama arali
muṅwe na muṅwe a tshi kona u vhona izwo. Ni a vhona? Arali
ni tshi nga kona u vhona uri ndi mini, ndi Vhutshilo vhu re kha
inwi. Ni a vhona, Malofha a khou ni ṱalusa Naho. Ndi Luswayo.
Yone…Ndi mini, Malofha o shulutshela inwi; no ṱanganedza,
nahone Vhutshilo ho ḓa kha inwi. Ni na Luswayo, ulwo ndiMuya
Mukhethwa.

135 Zwenezwo musi ri tshi rabela, ri tea u vha na Luswayo lwa u
ṋetshedza thabelo dzashu, vhunga ndo amba, zwino ḓitendeleni
nahone ni shumise Luswayo kha muṱa woṱhe, vhunga Egipita,
Yeriko, kana kha Mishumo 16:31. Ri wana uri Paulo o vhudza
muvhusi wa Roma, a ri, “Tendai, huno nnḓu yau yoṱhe i ḓo
tshidzwa.” Lu shumiseni kha muṱa waṋu. Arali ni na ṅwana
a sa athu u tshidzwa, vheani Luswayo khae, ni ri, “Murena
Mudzimu, ndi a mu vhila.” Ni dzule henefho. Arali ni na mme
kanamufuṅwa o xelaho, vheani Luswayo khavho, ni ri, “Murena
Mudzimu, ndi a vha vhila.”

136 Bvelani kule, kha tshika yoṱhe ya shango, kule kha nnḓu
yaṋu, lugelani Lwone. Fhisani zwiambaro zwipfufhi zwaṋu.
Posani ṱafula dza garaṱa dzaṋu kule. Bviselani kule mafola
aṋu. Posani kule u sa tenda haṋu na mabammbiri a tshivhidzo
tshaṋu kha bini, hune zwa dzula hone. Amen. Zwenezwo ni khou
lugela. Zwenezwo ni ita mini? Zwenezwo ni shumise Luswayo
nga thabelo, na vhuṱanzi ha vhukuma, lutendo lwa vhukuma.
Lu shumiseni, Lu shumiseni no ḓifunga. Musi ni tshi shumisa
Luswayo, ni ḓivhe uri no ṱanzwiwa. “Arali mbilu dzashu dzi sa
ri haṱuli, zwenezwo khumbelo yashu ri ḓo i wana.”

137 Arali vhoinwi vhathu ni tshi khou ita izwo zwithu zwo
khakheyaho, ni khou ya u humbela Mudzimu uri a ni itele
tshithu hani ni tshi zwi ḓivha uri no khakha? Ndi ngazwo ri tshi
pepelekela nṱha na u pepelekela murahu. A thi khou amba hezwi
u itela u vhaisa. Ndi khou amba hezwi u itela u khakhulula, u
dzudzanya zwithu. Ni khou ya u zwi fhaṱa hani nṱha ha milora
ya Sodoma na Gomora? Vhuyani murahu!

138 Dziṱhanganyelano na vhashumeli vho tendela vhathu vha
tshi ita tshiṅwe na tshiṅwe, huno vha litshiwa zwo ralo, huno
vha sokou vheya dzina ḽavho kha bugu nahone vha vha vhidza
izwi, izwo, na zwiṅwe, ngeno zwi tshi ṋengisa. Huno zwo swika
henefho hune lutendo ndi tshiṅwe tshithu tshine a tshi vhuyi



22 IPFI ḼO AMBIWAHO

tsha…ni so ngo vhuya na ḓigogoḓedza ni sa ḓivhi na uri ndi
mini. Vha ralo, vha na fulufhelo, fhedzi hu si lutendo.
139 Ni khou tea u vhuya murahu, kha, zwoṱhe zwo kulumagwa
nahone zwo naka. Zwenezwo dzhiani Luswayo lwaṋu, lune ni
a ḓivha uri ndi Yesu Kristo ngomu haṋu, zwenezwo ni Lu
shumise. Arali hu sa itei tshiṅwe tshithu, hu na tshiṅwe tshithu
tsho khakheyaho; humelani murahu hafhu, ni bvise tshithu tsho
khakheyaho tshanḓani tshaṋu. O zwi fulufhedzisa. Ndi Ene o zwi
fulufhedzisaho. Lu shumiseni. Vhalani Vhaefesa 2:12, tshiṅwe
tshifhinga, arali ni tshi tama u ralo, huno ni ḓo wanulusa
henefho.
140 Dzhielani nzhele kha Vhahevheru 9:11, nayo-vho. Paulo u
ri, “U shumela Mudzimu a tshilaho, tshidzimu tshi tshilaho.”
Hu si uri ndi ḓo gonyela nṱha sa zwe Vhahevheru vha ita, u
dzhia tshiṱhavhelo tshawe, huno a tsa na bada, na mbohwana
khulu ya u nona, huno a vheya zwanḓa zwawe khayo nahone
a ḓiṱalusa, huno a shulula malofha, a humela murahu o itwa o
lugaho. Yehova o vha a tshi i ṱoḓa. O ralo. Murafho u no tevhela,
khaṅwe vha thoma u rotholanyana; muṅwe muthu-vho, a thoma
u rotholanyana. Zwino tshithu tsha u tou thoma, zwa vhamaitele
a muṱa.
141 Izwo ndi zwine pentekoste yo no vha kha riṋe, maitele a
muṱa. Ri gwadama fhasi, ra ri, “Naa iyo theḽevishini a i sumbedzi
zwithu zwa vhuḓi madekwana a ṋamusi? Ndi a ḓivhudzisa
uri vho ita mini tshivhidzoni? Murena Yesu, fhodza…” Oo,
khathutshelo! Ni a vhona? Ndi maitele a muṱ-… “Ni a ḓivha,
ḽiṅwe ḓuvha ndo amba nga dzindimi. Ndi wela kha hetshi, kana
tshiḽa, ni a ḓivha. Oo-ho.” Oo, ndi maitele a muṱa!
142 Ni a ḓivha zwe Mudzimu a amba? Mudzimu o ri, “Thutha
dzaṋu na zwo nonaho zwi a nukha ningoni yanga. Ndi zwone,
zwiṱhavhelo zwaṋu zwi vho thoma u nukha.”
143 Huno zwo ralo-vho na kha zwiṱhavhelo zwa Pentekostaḽa,
na maitele na zwipiḓa zwashu zwa dinomineisheni, na vhasadzi
vhashu na vhanna vha itaho nga nḓila ine vha ita, tshifanyiso
tsha u nga vha ofha Mudzimu; vha lugisa muzika, huno muṅwe
muthu a thumutshela nṱha na fhasi lwa tshikhalanyana; huno
zwa fhela, vhunga bakete ḽa maḓi ḽo shelwa khazwo, arali Ipfi ḽa
Mudzimu ḽa bvelela nahone ḽa amba tshiṅwe tshithu. Thaidzo
ndi mini? Zwiṱhavhelo zwaṋu zwi thoma u nukha phanḓa ha
Yehova.
144 Huno ho vha nga tshenetsho tshifhinga tshe Yesaya a bvelela,
nahone a vha vhudza, “Ndi ḓo ni ṋeya tshiga tsha lini na lini,
musidzana tshipofu u ḓo vha muthu wa thovhela.” Ni a vhona,
khezwo-ha. Hu si zwivhumbeo zwo faho na maitele, hai; fhedzi
tshidzimu tshi tshilaho, Mudzimu a tshilaho o vuwaho vhafuni,
nahone o no khou tshila vhukati hashu.

145 Vhaṅwe vhavho, izwi zwivhidzo zwi ngaho izwo, zwine zwa
tenda hezwi zwithu, zwine zwa landula uri hu na tshithu tsho
raloho tshi no pfi Luswayo. Zwo luga, muṅwe o lingedza u
mmbudza, “Vhaapostola vha fumimbili ndi vhone vha vhoṱhe
vho ṱanganedzaho Muya Mukhethwa. Ndi vhenevho fhedzi.
Ee.” Oo!
146 Fhedzi riṋe vhane ra tenda Ipfi, ri ḓivha khwiṋe, ri a zwi
ḓivha uri hu na Vhuhone vhu tshilaho. Ngauri ri zwi ḓivha hani
uri ndi Vhuhone vhu tshilaho ha Kristo, Muya u re vhukati
hashu? U ita zwi fanaho zwe A ita. Uvho ndi vhuṱanzi hazwo.
Muṱokola u ḓivhiwa nga mutshelo une wa aṋwa. Huno-ha arali
muṱokola wa u thoma wo takuwa nahone wa ṅwala Bugu ya
Mishumo u tshi tevhedza izwo, na zwithu zwithihi zwe Yesu
a ita, zwe vhaapostola vha ita; zwenezwo musi uyo muṱokola
u tshi takuwa hafhu, u ḓo ita zwithu zwithihi. Ni a vhona,
Vhahevheru 13:8 i ri Ha shanduki, oo, nṋe-nṋe, i sumbedza uri
Mudzimu oMu vusa a tshi itela riṋe, a tshi tevhedza Ipfi Ḽawe ḽo
fulufhedziswaho. [A hu na tshithu kha theiphi—Mudz.]
147 Pfundo ḽa pfulufhedziso! Vhaefesa 4:30 i ri, “Ni so ngo
ṱungufhadza Muya Mukhethwa wa Mudzimu, une no pfuṋelwa
ngawo u swika ḓuvha ḽa thengululo yaṋu.” Hu si u swika
mvuseledzo i no tevhela. “U swika ḓuvha ḽa thengululo yaṋu!”
No lovhedzelwaKhawo, zwi tshi tevhela Vhakorinta ya u Thoma
12. Huno Khae ndi vhuḓalo, nahone a hu na tshivhi tshi
limuwiwahoKhae. “Uyo o bebwaho ngaMudzimu, ha iti tshivhi.
Mbeu yaMudzimu i dzula khae, nahone ha koni u tshinya.” A nga
ralo hani, musi Luswayo lu hone afho? Luswayo ndi tshiga tsha
uri o ṱanganedzwa.
148 Huno, zwo luga, ni ri, “ndi na tshivhi.” Zwo luga, zwenezwo
a ni athu u vhuya na vha na Luswayo. Ni a vhona?
149 Luswayo ndi murango, lu sumbedza uri mutengo wo
badelwa. Arali Saṱhane a lingedza u ni kumedza zwone…
Itanu elekanya hezwi. Arali Saṱhane a lingedza u ni kumedza
vhulwadze, kana a lingedza u ni kumedza tshiṅwe tshithu, ni
a ḓivha zwine na tea u ita? Mu sumbedzeni Luswayo lwaṋu.
Zwo tou ralo, vhulwadze vhu rwa Mukriste. Mu sumbedzeni
Luswayo lwaṋu, nahone ni mu sumbedze uri ni tshibveledzwa
tsho rengwaho nga Mudzimu. “Pikisani diabolo, nahone u ḓo
shavha.” Farani luswayo lwaṋu nṱha ha lutendo lwaṋu lu sa
tsekisei kha Ipfi Ḽawe ḽe a fulufhedzisa.
150 Mudzimu o vhuya a ṋetshedza tshiga tshamusengavhadzimu
sa luswayo. Ndi tshi khou vala. O ṋetshedza tshiga tsha
musengavhadzimu sa luswayo. Ndi tou vha na miniti ya fumi,
huno-ha nda vha namudubawa thabelo. O dzula a vhawa ngoho
kha ulwo luswayo. O ralo? [Tshivhidzo tshi ri, “Amen.”—Mudz.]
U kha ḓi ralo. Heyi miṅwaha yoṱhe ya zwigidi zwivhili, Ha athu
vhuya a ralo, na luthihi, u kundelwa u lu ṱana. O vha wa ngoho

kha ulwo luswayo, zwi tshi ri sumbedza uri U ḓo…nahone ha
nga vhuyi a kundelwa u ṱhonifha tswayo Dzawe. A thi na ndavha
arali hu…
151 Arali Yesu a si vhuye kha miṅwaha ya zwigidi zwa fumi, ni
na Luswayo, U kha ḓi tea u Lu ṱhonifha. Hu si na ndavha uri hu
shanduka zwithu zwinzhi hani, na zwiṅwe-vho, U tea u ṱhonifha
ulwo Luswayo. O ri U ḓo ralo. Zwo luga. U khou ri lavhelela
zwino uri ri ṱane Luswayo Lwawe, nga lutendo lwashu lwe ra
ṋewa nga Mudzimu, kha vhutendatenda vhunwe na vhunwe ha
u sa tenda kha lushaka na shangoni, ḽine ḽa tenda uri zwiga na
vhuṱolo a zwi tevheli vhatendi. Nahone ri vhe vha ngoho kha
ulwo Luswayo, nahone Lu sumbedza uri mbadelo yo badelwa
nahone ro ṱanganedzelwa mvuwo, ri na Luswayo lwa Vhutshilo
ngomu hashu.
152 Uyo ndi Mulaedza u tsheaho, fhedzi ndi Ngoho. Izwo ndi
zwine ra ṱoḓa, ndi Ngoho. Mudzimu ri thuse u ḓivha Ngoho.
“Ni ḓo ḓivha Ngoho, nahone Ngoho i ḓo ni vhofholola.” Ndi ri
Yesu Kristo ha shanduki mulovha, ṋamusi, na lini na lini. Ndi a
tenda uri Mudzimu o ṋetshedza Muya Mukhethwa sa Luswayo,
zwino, phanḓa ha mupfuluwo, wa—wa Muselwa a tshi bva kha
tshivhidzo.
153 Ndi a tenda uri hu na vhuloto vhunzhi, na vhathu vha
tshi ri vho huwelela, vho amba nga dzindimi. Ndi a teda kha
hezwo zwithu; fhedzi ni nga si ḓigogoḓedze nga izwo. Ni nga
ḓigogoḓedza hani nga izwo, na landula Ipfi? Ni a vhona?
154 Luswayo ndi Ipfi ḽo ṱaluswaho ngomu haṋu, ḽi tshi khou
tshila Ḽone ḽiṋe. Izwo ndi Mudzimu a tshi khou Ḓiṱalutshedza
Ene muṋe. A ni tei u ri, “Zwo luga, zwino, ṱalutshedzai ndimi
dzanga.” A si hezwo. U ṱalutshedza vhutshilo haṋu nga Ipfi. Musi
A tshi dzhia ipfi ḽaṋu, zwine na vha zwone, huno a ṱalusa Ipfi
Ḽawe henefho, a hu ṱoḓei ṱhalutshedzo na nthihi, yo no vha hone.
Mudzimu U tou ṱalutshedza Ene muṋe, nahone ro vha na heyi
pfulufhedziso kha ḽino ḓuvha.
155 Oo, Dallas, vhoinwi tshigwada tsha Vhakriste, ni so ngo
hwaleya nga zwithu ṋamusi, zwine na zwi vhona zwi tshi itea,
ngauri zwi khou ya u lovha. Shumisani Luswayo tshifhinga
tshoṱhe, ṱanani ulwo Luswayo. Vhalani Bivhili. Swikelelani kha
zwithu zwoṱhe. Huno arali muya waṋu u re ngomu haṋu u sa ri
“amen” kha Izwo, zwenezwo ndi khwiṋe ni tshi humela murahu,
ni shundikise zwine na vha nazwo, u itela Luswayo; a niNalwo.
156 Ndi a zwi ḓivha uri izwo zwo ḓalesa kha u zwi amba fhano
nga masiari mathihi. Huno zwino yo no vha hafu u bva kha iri ya
vhuṋa. Ndi tshifhinga zwino, huno arali ra kona u bva kha iri ya
vhuṱanu nṱha ha tshithoma namudubawa thabelo.
157 Ni ya tenda uri Yesu Kristo u ya tshila na u vhusa ṋamusi?
[Tshivhidzo tshi ri, “Amen.”—Mudz.] Ni a tenda uri zwe nda ni
vhudza ndi Ngoho? [“Amen.”] Ndi Luswayo, ṱhoḓeya. Ndi kona

u amba zwi re Ngoho fhedzi. Ndi amba zwine nda zwi vhona
fhedzi, zwine nda zwi pfa, zwe nda dzumbululelwa. Huno ngani
ndi tshi amba izwi; lwa zwigidi zwa mahumi na zwigidi zwa
mahumi, a zwi athu u kundelwa na luthihi kha u vha zwa ngoho.
Zwino izwo hu tea u vha Mudzimu. Izwo hu tea u vha Mudzimu.
Zwo luga, Mudzimu a nga ṋeya vhushumeli ho raloho kha
muṅwe muthu a sa ḓivhi zwine a khou amba ngazwo? [“Hai.”]
A nga Ḓiṱalusa sa uyo muvhoni afho, huno-ha a rembuluwa
nahone a ṋetshedzwa Ipfi ḽo ṱangananaho? [“Hai.”] Muthu ane
a Zwi landula, ndi ene o ṱangananaho. Huno Mudzimu ho ngo
ṱanganana.MudzimuNdimuṱalutshedzi wa Enemuṋe.
158 Ṱanganedzani Luswayo! Ni so ngo ḓitika kha u vha muraḓo
wa tshivhidzo na tshithihi kana zwiṅwe zwivhumbeo, kana
tshiṅwe tshithu-vho. Wanani Luswayo! Ni Lu farelele. Ndi
tshone tshithu tshi tshoṱhe tshine Mudzimu a ḓo tshi limuwa.
Musi ni tshi tsela fhasi kha iyo awara, musi zwi tshi swika kha
lufu lwaṋu, ndi khwiṋe ni tshi fara ulwo Luswayo; ni tshi ḓivha
uri nga ḓuvha ḽa u Vhuya Hawe, iyo mvuwo, ndi nga sumbedza
ulwo Luswayo. A zwi nga itei kha uno muvhili, u ḓo vha wo sina;
fhedzi kha uno Muya, une a u koni u fa, ndi Vhutshilo Vhu Sa
Fheli, Luswayo lu dzula henefho. Huno O fulufhedzisa, “Ndi ḓo
mu vusa nga ḓuvha ḽa u fhedza.”
159 Uyo Yesu Kristo muthihi u fhano. Ndi Murumiwa. U
khou…Afha ndi Mulaedza, nahone Ene u tou vha Murumiwa
hafha wa u ṱalusa Mulaedza Wawe. A thi Murumiwa. Ndi Ene
Murumiwa, nahone Hoyu ndi Mulaedza. Huno arali ni na muya
une wa hanedzana na Izwo, u nga vha hani Murumiwa wa
Mulaedza?Ndi Luswayo fhedzi lune lwa ḓoZwi ṱalusa. Amen.
160 Ndi pfa ndi wa vhurereli. Ndi a ralo zwavhukuma. Ndi pfa
unga ndi nga fhufhela kule zwino, ngauri ndi a ḓivhaWe nda mu
tenda, nahone ndo vhona vhutshilo hanga vhu tshi ṱaluswa Nae
kha mvuwo Yawe. Vhuhone Hawe vhu fhano. Vhu ṱanganedzeni,
khonani, ndi a humbela itani nga u ralo, fhasimbiluni yaṋu.
161 Ndi a zwi ḓivha uri roṱhe ri a ḓa u mona na aḽeṱare nahone ra
rabela. Ukwo ndi kuhumbulele kwa kale kwa Methodisi. A vho
ngo vhuya vha ita izwo kha Bivhili. Bivhili i ri, “Vho tendaho vha
ralo u lovhedzwa.” Ndi zwone. A hu na zwithu zwo raloho zwa
mbidzo ya aḽeṱareni kha Bivhili. Ndi zwithu zwine ro engedza,
zwine zwo luga. Tshini na tshini tshineMudzimu a fhaṱutshedza,
tsho luga.
162 Vhunga vha tshi ḓolisa zwilabi. A hu ngo vhuya ha vha
na zwithu zwo raloho kha Bivhili. “Vha dzhia zwisagadugu na
zwidugu kha muvhili wa Paulo.”
163 Fhedzi nḓila inwe na inwe ine na ṱoḓa u zwi ita ngayo,
yo luga, tshiduloni tshaṋu, kha aḽeṱare, hu nga vha gai kana
gai. Tshithu tshi tshoṱhe, shumisani Izwo, Luswayo kha inwi.
Zwenezwo ni dovhe u ḓilavhelesa, nahone ni lavhelese uri ndi

vhutshilo-ḓe vhune ha khou bvelela kha inwi, ni vhone arali
Lwo shumiswa kana hai. Arali Lu so ngo ralo, zwenezwo vheyani
tshinwe na tshinwe tshine na vha natsho, thungo, huno ni vhuye
murahu, u swika Luswayo lu tshi shumiswa.
164 Kha ri rabele. Khotsi wa Ṱaḓulu, khaṅwe ndo—ndo—ndo
amba nga vhuhali, fhedzi, Murena, tshipikiri tshi khou ya u fara
hani nnḓani ha musi no tshi ombela? Ndi a rabele, Khotsi, uri
zwi ombelwe mbiluni dza vhathu, uri vha kone u zwi vhona uri
a si zwithu zwo muthu fhadziwaho. A si uri ndi khou lingedza u
ṱalusa ḽiṅwe dzangano, tshiṅwe tshigwada, iṅwemaitele, muṅwe
muthu, kana nṋe muṋe, kana muṅwe muthu-vho. Ndi Yesu
Kristo. “Ndi ḓo ralo u posa maṅwe madzangano nga tshao,” ndi
a rathi kha ḽithihi na hafu ya vhunzhi ha maṅwe, u ya nga Ipfi
Ḽau. “Mme wa phombwe wa kale,” Bivhili kha Nzumbululo 17,
“yo vha i mme wa dziṅwe phombwe dzoṱhe.” Huno dzi nga si
vhemunna.Dzo vha dziphombwe, nahone dzoṱhe dza fhelela kha
mmbete wa shango. Huno ri a zwi vhona uri o ralo, Pentekostaḽa
na maṅwe oṱhe.
165 Fhedzi, Yesu, U kha ḓi vha Yesu. U so ngo vha tendela vha
thetshelesa mulaedza wa tshivhidzo; fhedzi Mulaedza waKristo,
Ipfi. Ngavhe U tshi Ḓiṱalusa, Murena, ṋamusi, na vhatendi.
Fhodza vhalwadze vhoṱhe. Hangwela zwivhi zwashu, Murena.
Ndi—ndi a rabela, sa mulanda Wau, ndi a humbela nkhangwele
zwivhi zwanga, nahone u hangwele zwivhi zwa avha vhathu. Ndi
a fulufhela, Murena. Muṅwe na muṅwe wavho ha timatimi o
thuswaho kha munikelo, u badela zwone—zwone zwifhaṱo, huno
vho shumisa tshelede yavho, nahone vho—vho—vho ita zwoṱhe
zwine vha kona, Murena. OMudzimu, ndi rabela uri hu si vhe na
muthihi wavho ane a kundelwa ngazwo,Murena. Ngavhemuṅwe
na muṅwe tshi ralo.
166 Ndi—ndi ita izwo nga vhungoho, fhedzi-ha, Murena, u tea
u dzingindela. Ri a ḓivha, u khakhulula ndi lufuno. Lufuno
lu ya khakhulula. Huno ndi a rabela. Ngauri ndi ngazwo Wo
khakhulula vhathu Vhau, zwo vha ngauri U ya vha funa, nahone
tshivhi tshiṅwe na tshiṅwe tshi tea u fhindulelwa.
167 Huno, Khotsi, ndi rabela uri U ḓo hangwele zwivhi zwashu
zwino, musi ri tshi ralo u zwi bula. Ro tengatengela kule,
Murena. Ndi ṱaluswa na havha vhathu vha Pentekostaḽa,
Murena. Ndi—ndi munwe wavho. Huno ndi—ndi a rabela,
Mudzimu, uri U ḓo ri hangwele roṱhe. Huno u dzhie vhaṅwe vha
havha vharangaphanḓa nahone u vha rembuluse, huno—huno u
vha tendele vha lavhelese henefho kha Khaḽivari luthihi, huno-
ha vha ḓo hangwa nga zwine vha tea u vha zwone, mufunzi kana
mubishopho, kana tshi nga vha mini kana mini, nahone ra zwi
ḓivha uri a ri vhahulwane kha hoyu Muvhuso. Roṱhe ri vhana
vha Mudzimu. Ndi rabela uri U ri thuse zwino. Ḓiṱaluse vhukati
hashu, ṋamusi. Ri zwi humbela ngaDzina ḽa YesuKristo. Amen.

168 Zwino phanḓa ha musi ri tshi thoma muduba wa thabelo, hu
nga vha hu na muṅwe muthu hafha a sa athu u ḓa fhano. A thini
ni ḓivhi, fhedzi Mudzimu u ya ni ḓivha. Arali ndo amba Ngoho,
tendelani Mudzimu a i ṱaluse, arali i Ngoho kana hai, uvho ndi
vhuṱanzi hazwo. Arali O vuwa vhafuni, Ha shanduki mulovha,
ṋamusi, na lini na lini. O amba kha Yohane 14:12, “Uyo ane a
tenda,” hu si uyo ane a ḓiita unga u ya tenda. “Uyo ane a tenda
khaNṋe,mishumo ineNda ita u ḓo ita-vho.”Naa ndi zwone?
169 Muṅwe muthu o ri, ‘“Mihulu ni ḓo ita.’” Ndi zwone. A ri,
“Zwo luga, ri reraMafhungomaḓifha, iyo ndimihulu.”
170 Itanu ita zwithu zwe A ita, izwo zwi ḓo zwi sumbedza kha
nṋe, ni a vhona, zwenezwo ri ḓo amba nga mihulwane. Ndi nga
ni sumbedza zwithu zwihulu zwine A khou ita zwino u fhira
zwe A ita musi A kha ḓi vha kha ḽifhasi, huno izwo a si u
rera Mafhungo maḓifha fhedzi, nazwo-vho; izwo zwi kha zwiga
na maḓembe. A thi na tshifhinga tshazwo. Itanu tenda. Huno
ngavhe Mudzimu wa Ṱaḓulu, We a vusa Yesu Kristo vhafuni,
nahone aMu vhonadza fhano sa a tshilaho, kha riṋe, ngamurahu
ha miṅwaha ya zwigidi zwivhili, a ṱalusa uno Mulaedza, uri Ndi
wa vhukuma. Luswayo lu tea u shumiswa.
171 Zwino, inwi ni na malwadze na maṱhupho, rabelani, nga
vhungoho ni ri, “Murena, ndi a tenda uri ‘u Tshifhe muhulu
ane a kona u kwamiwa nga zwipfi zwa maṱhupho ashu.’ Huno
ro vhudzwa nga hoyu mushumeli hafha, uri U na riṋe, zwino,
zwenezwo ndi khou U ṱoḓa u tshi ḓivhonadza kha riṋe nahone u
tshiḒiṱalusa.” Zwino rabelani, muṅwe namuṅwewa vhoinwi.
172 Zwino zwi kha Mudzimu u amba tshiṅwe tshithu.
Tshifhinga-ḓe nandi! Oo, nṋe-nṋe! Ndi tama ni tshi nga tou
ḓivha tshiṅwe tshithu, uri ni ḓipfa hani musi Izwo zwi tshi ḓa,
shango ḽoṱhe ndi ḽaṋu. Amen. A hu na diabolo ane a khou ya u
ita tshithu, u tou vha tshithu tsho kundwaho. Murena wanga u
hone. Zwoṱhe zwi zwanḓani zwashu. Amen.

Ndi a humbela uri ni fhumule. Ni so ngo tshimbila. Dzulani
ni dzike.
173 Iṅwi ni re kha wiḽitsheye, na zwiṅwe, ni so ngo elekanya
uri a ni thusei. Tendani. Iṅwi—iṅwi, no fhira kha miduba ya
thabelo, huno na kundelwa na u kundelwa. A si mushumeli we
a ni rabelela, o kundelwaho. Ndi lutendo lwaṋu, huno ni vho
thoma u elekanya uri a ni tsha ya u ita tshithu. Tendani.
174 Hafha, Tshedza khetshi afha, nṱha ha mufumakadzi muṱuku
wamukhaḽadi o dzulahomurahu hafha, o ima o imisa na zwanḓa
zwawe sa hezwi. Ee. No vha ni tshi khou rabela. Ee. Ni a ntenda
uri ndi muporofita Wawe, kana mulanda Wawe? A thi tei u
amba izwo, ngauri zwi khukhula vhathu nga maanḓa. Ni na ya
vhuḓi…
175 Hafha ndi muthu mutshena, musadzi wa mukhaḽadi, vhunga
zwo ralo kha Murena washu na musadzi tshisimani, tshaka

mbili dzo fhambanaho. O vha ita uri vha zwi ḓivhe uri a hu
na phambano kha tshaka. Mivhala yashu a i na vhukwamani
nazwo. Roṱhe ro ralo…Ri a kona u pfukiselana malofha roṱhe.
Mudzimu o vhumba, u bva khamalofhamathihi, tshaka dzoṱhe.
176 U na u remiwa nga ṱhoho, u remiwa nga ṱhoho huhulu.
Zwenezwo ni na ṱhupho mbiluni yaṋu, ndi ṋa uyo ṅwana.
Huno ni…Ḽi a tsikeledza. [Khaladzi u ri, “Amen.”—Mudz.] Ndi
zwenezwo kokotolo. Naa ndi ngoho? [“Amen.”] Ndi zwone.
177 Hoyu mufumakadzi o dzulaho nṱha nga hafho hau, u
vhonala a tshi ṱalusea na iwe, ndi mme au. [Khaladzi u ri,
“Amen.”—Mudz.] Ndi zwone. [“Thendo kha Mudzimu!”] Huno
u na tshithu tsho khakheaho.
178 Naa u ya ntenda, mufumakadzi? [Mme vha ri,
“Amen.”—Mudz.] U ya ralo? Thaidzo yau ndi vhuṱungu kha
lurumbu lwau. Ndi zwone. Ndi lurumbu lwau lwa tshauḽa lu
vhavhaho. Naa ndi zwone? Imisa tshanḓa tshau, arali izwo zwi
zwone. A zwi tsha ya u u dina na luthihi. U ya tenda (arali)
Mudzimu a tshi nga mmbudza uri u nnyi? Vhomme. Lowell.
[“Amen.”] Ndi zwone. [“Amen.”] Zwo luga, tshimbila, Murena
Yesu u u ṋeya khumbelo yau.
179 Henefho magumoni hu na muṅwe mufumakadzi muṱuku wa
mukhaḽadi o dzulaho, u lavhelesa, izwo zwi nga—zwi nga zwi a
mu kherukanya. O lavhelesa kha nṋe. U ya zwi tenda. Izwo, a ni
vhoni itsho Tshithu afho tsini hawe? U khou diṅwa nga thaidzo
ya tswio. Ndi zwone. Zwo fhela zwino; O u fhodza. Amen.
180 Ndi ngani ni sa tendi? “Arali wa nga tenda, zwithu
zwoṱhe zwi a konadzeya.” Ni a tenda izwo? [Tshivhidzo tshi
ri, “Amen.”—Mudz.] Hafha ndi…Lavhelesani kha vhathu vha
makhaḽadi! Lutendo lwaṋu lu ngafhi, mashaka a vhatshena?
181 Afha ndi mufumakadzi wa mukhaḽadi o dzulaho hafha, o
lavhelesa kha nṋe, u tou vha mufumakadzi wa muvhili. U na
thaidzo kha gona ḽawe. U dovha hafhu a vha na thaidzo, u
na vhulwadze ha mbilu. Ee. Nahone u ya vha na tshineto, u
divhita na zwiṅwe zwi ngaho zwenezwo, nga maanḓa musi ni
tshi lingedza u eḓela fhasi, u fhelelwa nga muya. Ni a vhona?
Izwo zwo itea vhusiku ho fhiraho. Elelwani, a thi khou vhala
muhumbulo waṋu, fhedzi ndi a ḓivha zwe na rabelisa. Wo vha
u tshi khou ṱoḓa u vhidzelelwa kha hezwi, ṋamusi, nahone O u
fhindulela. Zwino na u takuwa zwi a ni konḓela, ngauri ni na
vhulwadze ha marambo. Ndi zwone. Huno-ha, tshiṅwe hafhu, u
na thaidzo ya thumbuni, ine ya vha nyaluwo ngomu thumbuni.
Izwo ndi ngoho. Zwino u ya ntenda uri ndi muporofita Wawe?
Ndi ḓo zwi amba, naho zwo ralo. Tendai, huno u ḓo fhodzwa.
182 Mini-ha nga thaidzo ya thumbu yau? Naa u ya tenda
uri Mudzimu u ḓo fhodza thaidzo yau ya thumbu, wo dzula
henefho, nayo-vho? U ya zwi tenda? Zwo luga, zwenezwo u nga
ṱanganedza phodzo yau ya thumbuni yau. Amen.

183 U khou ṱoḓa u litsha u daha, afho, mufumakadzi? U ya tenda
uri Mudzimu u ḓo ita uri u litshe u daha? Wo lingedza ndi kale.
U na thaidzo ya thumbuni, hafhu-vho; wo lingedza u litsha fola.
Ndi zwone zwine zwa khou vhanga thaidzo yau ya thumbuni. U
ḓo zwi litsha? Ndi a zwi hana ndi tshi itela iwe, ngaDzina ḽa Yesu
Kristo, nga nṱhani ha lutendo lwau lwa uMu kwama.

Ndi u linga uri u tende Mudzimu!
184 Afho ndi musadzi muṱuku o dzula henefho u khou rabelela
wawe…mufuṅwa wawe a re sibadela, ane a khou fa, nga
pfuko. Ndi zwone. Ndi malume. Ndi zwone. Ni nga vha ni…Ni
mufumakadzi wa mushumeli. Ni a tenda nga mbilu yaṋu yoṱhe,
uyo muthu u ḓo fhola.
185 Ndi ni linga uri ni tende Mudzimu! Ndi mini izwo? Ṱhaluso,
uyo Yesu Kristo. Ni ri, “Kristo ndi mini?”
186 Ndi Ipfi. “U rangani Ipfi o vha a hone, Ipfi o vha a ha
Mudzimu.Nahone Ipfi a itwa ṋamahuno a dzula vhukati hashu.”
“Ipfi ḽi tshea u fhira banga ḽa mutshea hoṱhe, muṱalukanyi wa
ngelekanyo na zwine mbilu ya fhima.” Naa a ni zwi vhoni uri
Ipfi ḽo ḓa vhukati hashu kha aya maḓuvha a u fhedza? Ndi
Muya Mukhethwa u khou dzhia Ipfi ḽa Mudzimu nahone wa
ṱalusa Yesu Kristo, une wa vha Luswayo. Amen. Naa ni a tenda?
[Tshivhidzo tshi ri, “Amen.”—Mudz.]
187 Ndi vhangana vha na garaṱa dza thabelo? Vhoṱha kha re
kha ino thungo vha re na garaṱa dza thabelo kha vha ralo,
kha vha ime kha uno muduba hafha. Itanu ima, vhoṱhe nga
thungo heyo, iyo thungo fhedzi imani hafha magumoni. Hai, kha
thungo ya tshanḓa tshauḽa, ndi a humbela, henefho. Vhathusi,
iyani maimoni aṋu. Zwenezwo-ha musi vha tshi fhira, ni tendele
vhaṅwe vha ime, nga murahu ha musi vho no fhira, zwenezwo
vha tou shandukisana na ḽiṅwe sia. Zwino muṅwe na muṅwe
kha dzike.
188 Muya Mukhethwa wo dzhia ndango kha muṱangano,
ngauralo ho vha na zwo eḓanaho u ambiwa na u sumbedzwa. Ndi
vhangana vhane vha tenda uri U fhano? Ndi vhangana vhane vha
tenda uri ulwo ndi Luswayo? Ndi vhangana vhane vha tenda uri
ndi Ipfi? [Tshivhidzo tshi thoma u pembela—Mudz.] Lavhelesani,
ndi vhangana vhane vha zwi ḓivha uri Buga ya Vhahevheru
yo ralo, u ri, “Ipfi ḽa Mudzimu ḽi ṱalukanya ngelekanyo dzine
dza vha mbiluni”? Ndi vhangana vhane vha ḓivha izwo? Ndi
vhangana vhane vha zwi ḓivha uri ndi ngazwo Yesu o kona u
ṱalukanya ngelekanyo dza mbiluni dzavho, ngauri O vha a Ipfi?
Ndi vhangana vhane vha tenda izwo? Ndi vhanga vhane vha
tenda uri zwo vha zwo ralo na kha vhaporofita? Vho vha vha
vhone vhane Ipfi ḽa ḓa khavho. Zwino arali Ipfi ḽa vhuya kha
riṋe, naa a Ḽi nga iti zwi fanaho? Zwenezwo Ipfi ḽine ḽa ṱalusa
Ipfi, ḽi nga khakhelwa hani nga Ipfi? Oo, khathutshelo!Dzikani!

189 Iwe, hoyu mufumakadzi o dzulaho hafha, u na tshiṅwe
tshithu mbiluni yawe, nae-vho. Ndo sokou mangala ndo
rembuluwa huno nda tshi wana. Naa a si iwe Vhomme. Grant?
Izwo ndo vha ndi sa zwi ḓivhi. Fhedzi iwe u pfi Vhomme. Grant,
ngauri ndi u vhona u nazwo. U khou diṅwa nga mazhuluzhulu.
U na o raloho, murwa wau u na tshiṅwe tshithu-vho…malofha
awe, vhunga, a khou shuluwa. Ndi u linga uri u zwi tende! Amen.
Ndi eneMulanguli wa nyimele. Ndi eneMulanguli wa lufu.

Kha ri rabele.
190 Murena Yesu, musi Vhuhone Hau vhu tshi khou ri ḓolisa,
fhano kha tshino tshifhaṱo, nahone ri a zwi limuwa uri uyu ndi
Muya Mukhethwa, ndi a rabela, Murena, uri U fhodze muthu
muṅwe namuṅwe o ambaraho uvhu vhudugu.
191 Tshiṅwe tshifhinga, ro funzwa kha Bivhili, uri vhathu Vhau,
nḓilani ya mushumo, vho vha vha tshi khou wela Lwanzhe
Lutshwuku, huno lwanzhe lwa ima nḓilani yavho, vha nḓilani
yavho ya u ya kha shango ḽa pfulufhedziso. Mudzimu a lavhelesa
fhasi nga Khavhu ya Mulilo, nga maṱo o sinyuwaho, huno
lwanzhe lwo ofha, lwa humela murahu, huno Isiraele o fhira a ya
kha shango ḽa pfulufhedziso, henefho khamutalawamushumo.
192 OMurena Mudzimu, maṱo Au nga a lavhelese kha Malofha a
Yesu Kristo, fhasi kha holwu Luswayo hafha lwe ra lu fara nḽha
ha zwisagadugu ṋamusi. Huno ngavhe muṅwe na muṅwe ane
a ambara hezwi, ngavhe vhulwadze vhu tshi tshenuwa, ngavhe
vhu tshi humela murahu huno ha tendela vhathu Vhau vha tshi
wetshela kha pfulufhedziso ya mutakalo wa vhuḓi. “Thabelo
ya lutendo i ḓo tshidza vhalwadze.” Nga Dzina ḽa Yesu Kristo,
ngavhe zwi tshi ralo. Amen.
193 Ndi vhareri vhangana vha Methodisi vhane vha khou
tenda vhane vha vha fhano, vhareri vha Baphuthisi, vhareri
vha Phuresibatherieni, vhareri vha Baphuthisi, Luṱere, kana
Pentekostaḽa? Ndi vhangana vha vhoinwi vhane na tenda uri
Hezwi zwithu ndi Ngoho? Iḓani hafha huno ni ime tsini hanga
musi ri tshi ralo u rabelela vhalwadze. Iḓani nṱha hafha, vhoinwi
vhareri noṱhe vhane na tenda.
194 Zwoṱhe zwo luga, a zwo ngo ralo? Mukomana Grant, izwo
zwo luga? [MukomanaGrant u ri, “Zwo ralo.”—Mudz.] Oho-ho.
195 Tselani fhasi hafha, murathu. Mukomana Grant u na
vhushumeli ha u rabelela vhalwadze. Munna wa u luga, munna
muvhuya, munna ane Mudzimu u ya pfa na u mu fhindulela
thabelo, Mukomana Grant. Ndo takala nga maanḓa nga u mu
kuvhatedza ṋamusi nahone nda amba izwo, na murathu wanga.
Zwino u khou ya u ḓa fhasi hafha nahone a rabela na nṋe.
196 Musi ni tshi ḓa nga hoyu muduba, u tou fana na musi no
vha ni tshi khou ḓa fhasi ha tshifhambano. Vharathu, itani
miduba mivhili hafha, henefha. Itani miduba mivhili; vhaṅwe
nṱha hafha, vhaṅwe fhasi hafho.

197 Mukomana Roy Borders, ni ngafhi? Mukomana Roy Borders,
ndo vha ndi khou elekanya uri u fhano. [Muṅwe muthu u ri, “U
ḓo vhuya murahu.”—Mudz.]
198 Lavhelesani hafha, kha vhashumeli, ni ḓo ralo! Lavhelesani
henefho. Hezwo zwi ita uri ndi pfe ndi wa vhuḓi, vharathu.
Vhashumeli vha tshifhambano, vhathu vho imaho nṱha hafha u
ḓiṱalusa naMulaedza. Hu nga itea mini?
199 Zwino, lavhelesani, zwino ni so ngo zwi vhetshela
vhashumeli. Vho ḓa u ḓiṱalusa. Musi ni tshi fhira nga hafha,
ḓiṱaluse-…farani Luswayo phanḓa haṋu, “Murena Yesu, ndo
bula zwivhi zwanga. Kha mbuyelo, U tea u mpha ndovhedzo ya
Muya Mukhethwa. Ndi tshibveledzwa tsho rengwaho. Tshivhi,
vhulwadze kana a hu na tshine tshi nga mpfara u bva zwino u
ya nga hu sa fheli. Ndi khou tshimbila zwone.” Farani izwo, oo,
phanḓa haṋu, nahone ni fhire nga hafha, huno Mudzimu u ḓo
ni fhodza nahone ni ḓo bva hafha ni tshi pembela, no takala, na
fhola. Ni ya zwi tenda? [Tshivhidzo tshi ri, “Amen.”—Mudz.]
200 Zwino muthu muṅwe na muṅwe a re ngomu hafha, kha ri
kotamise ṱhoho dzashu, vharathu, roṱhe. A ri ḓivhi zwine zwa
khou ya u itea. Ri tou vha ri sa ḓivhi. A hu na mbuno ya muthu
a lwalaho ya u ṱutshela tshino tshifhaṱo ano masiari. Farani
ulwo Luswayo mbiluni yaṋu, ni fhire kha hoyu muduba wa
thabelo; hune vhashumeli, vho ṋetshedzaho matshilo avho kha—
kha tshumelo, vha khou ya u ima hafha, vha tshi vheya zwanḓa
kha inwi musi ni tshi fhira.

Ni ri, “Ndi ngani wo ita izwo,MukomanaBranham?”
201 Ndi khou ni ṱoḓa, noṱhe, ni tshi ḓivha uri u tou…A thi
mufhodzi. Havha vhathu vha na pfanelo i fanaho ya u rabelela
vhalwadze u fana na muṅwe na muṅwe. Kanzhi, ndi a tenda
uri Mudzimu u ḓo fhindula thabelo dzavho phanḓa ha musi A
tshi ralo yanga. Ndo neta na u fhelelwa nga nungo, na zwiṅwe
zwoṱhe. Ndi—ndi tenda uri U ḓo fhindula thabelo dzavho. Huno
khevha vho ima vhukati hazwo, u itela u ḓiṱalusa, a vha shoneli
u dzhiamaimo avho. Ndi livhuwa vhathu vha ngaho avho.
202 Zwino, vharathu, ndi a ḓivha zwipfi zwaṋu. Ndi, ndi muthihi
na vhoinwi. Ndi nṋe we nda posa mbule ḽanga na inwi, nnḓa
hafha Texas, ndi tshi lingedza u fasha iṅwe na iṅwe ya idzo
khovhe dze Mudzimu a dzi tela Vhutshilo, nnḓa afho. Ndi
khou ita zwine nda kona. Ndi na inwi, lwo fhelelaho. Tshiṅwe
tshifhinga ndi a vhaisa na u huwelela nga dzangano na zwiṅwe.
Izwo a zwi ambi uri ndi lwa na inwi, murathu wanga. Ndi
amba uri ndi lwa na maitele ane a ri fhandekanya kha u vha
vharathu, nga nṱhani ha iṅwe pfunzo ya vhurereli. Ri vharathu
nga ndovhedzo yaMuyaMukhethwa. Ro fara Luswayo lu fanaho.
Ro ṱanganedza Malofha a fanaho, ngauralo kha ri zwi tende. Ri
nga ṱangana Afho (ri nga si ralo?), vharathu, muṅwe na muṅwe
washu fhasi ha Malofha.

203 Zwino, ndo rwelwa ṱari u vha Mubaphuthisi. Khaṅwe
ni Mumethodisi, kana Muluṱere, kana Muphuresibatherieni,
Pentekostaḽa, Vhuthihi, Vhuvhili, Vhuraru, kana zwenezwo
zwine na vha nazwo, Tshivhidzo tsha Mudzimu, tshi nga vha
tshini kana tshini. Izwo a zwi ḓisi phambano. Arali ri sa
tendelani kha izwo zwithu zwiṱuku, kha ri hangwe ngazwo-ha.
204 Tshiṅwe tshithu tshine ri nga tendelana khatsho, ndi uri Yesu
Kristo Mutshidzi washu o fela zwivhi zwashu, a vuwa hafhu
huno a ṋetshedza Luswayo. Ro ima fhano na thabelo dzashu, uri
ri dzi fare nṱha ha havha vharathu vha lwalaho na khaladzi dzo
fhiraho kha uno muduba. Ndi khou ya u zwi tenda nga mbilu
yanga yoṱhe.
205 Ndo vhona tshiṅwe tshithu tshi tshi khou itea zwino. Amen.
Ndi a zwi ḓivha uri ni elekanya uri ndi khou penga, fhedzi ndi
khou pfa ndi khou penga zwa vhuḓi. Ndi tou fulufhela uri ndi
dzule nga u rali. Ee, muṋe wanga. Ndi tou pfa ndi wa vhuḓi nga
yeneyi nḓila.

Kha ri rabele.
206 Murena Yesu, ndi khou bva kha heyi puḽatifomo, ndi khou
tsela fhasi hafha, uri ndi ḓiṱaluse na vharathu. Ndi khou ḓiṱalusa
navho, vhunga ro fara Tswayo dzashu zwanḓani zwashu, na
mbiluni dzashu. Vhunga ri tshi ralo u ṱhonifha mulayo Wau,
“u vheya zwanḓa kha vhalwadze, huno vha ḓo fhola.” Ngavhe
muthu muṅwe na muṅwe o no fhira nga hafha, a tshi vhonadza
Luswayo lwawe, lwa uri vho ṱanganedza Muya Mukhethwa, uri
vha tou vha ṅwana o bebwaho hafhu wa Mudzimu, uri vha ya
zwi tenda nga mbilu dzavho dzoṱhe. Huno musi vha tshi ralo u
fhira, ngavhe vha tshi sema vhulwadze na maṱhupho a muvhili
wavho. Nahone ngavhe vha tshi bva afha vha tshi pembela, vha
tshi ḓivha uri lutendo lwavho lwo vha fhodza.
207 Huno, Murena Mudzimu, musi ro vheya, Thestamente ya
Kale, zwanḓa zwashu nṱha ha tshiṱhavhelo, uri ri ḓiṱaluse na
tshiṱhavhelo, ri vheya zwanḓa zwashu nṱha ha Yesu nahone ra
ḓiṱalusa na Ene. O vheya zwanḓa Zwawe kha riṋe zwino nga
vhushumeli, a tshi Ḓiṱalusa na riṋe, nga zwiga na vhuṱolo. Huno
ri khou vheya zwanḓa zwashu kha vhalwadze, uri ri ḓiṱaluse
navho, lutendo lwashu lwo ṱumanywa na lwavho. Vhulwadze
vhu khou tea u ṱuwa, nahone ngavhe zwi tshi ralo nga Dzina ḽa
Yesu Kristo, musi ri tshi ralo u tshimbila fhasi hafha uri ri zwi
ṱanganedze.

Tshivhidzo tshoṱhe kha tshi rabele.
208 Roy kana muṅwe muthu kha ḓe hafha huno a ime tsini na
heyi khudzaipfi, huno ni ite uri muduba u si kombame.
209 Lavhelesani, musi ni tshi fhira hafha zwino, ni ḓe ni tshi
tenda, ni ḓe ni tshi khou rabela. Ri khou tou ya u vheya zwanḓa
kha vhalwadze fhedzi. Iḓani. Rabelani. Musi ni tshi fhira kha
muduba wa havha vhashumeli; arali ni tshi khou tshimbila nga

makobodo, a vheyeni fhasi huno ni tshimbile. Arali ni na pfuko,
vhulwadze, i ri ni, “Dokotela o ita zwoṱhe zwine a kona, o ita
zwoṱhe zwine a nga kona, huno o ri ndi khou tea u fa. A thi khou
ya u fa. Luswayo lwanga kholwu, Murena. Wo pfulufhedzisa ya
furathi na fumi. Ndi khou fhira hafha, ndi tshi khou zwi ita.”
Ni a vhona, itani izwo. Ni ḓo ralo u zwi ita? [Tshivhidzo tshi ri,
“Amen.”—Mudz.] NgaDzina ḽa Yesu, kha zwi ralo. Amen.
210 Zwo luga, muduba kha u fhire. [Mukomana Branham na
vhashumeli vha rabelela vhalwadze, musi murathu a tshi khou
rangaphanḓa tshivhidzo nga u imba Nga U Tenda Fhedzi na
dziṅwe nyimbo. A hu na tshithu kha theiphi—Mudz.]

Ndi a tenda!
Thimathimo dzoṱhe dzo vhulungwa
Tshisimani.

211 Ni a zwi tenda? [Tshivhidzo tshi ri, “Amen.”—Mudz.] Amen.
Oo, naa A si wa vhuḓi? [“Amen.”] Vhaṅwe vhavho vho vha vha
kha iyo mimbete na hingo, vho takuwa nahone vha tshimbila;
vho zwi sia zwo dzula henefho, huno vha tshimbila. Oo, muṅwe
namuṅwe a nga fhodzwa zwino, ane a ḓo zwi tenda. Ni ya tenda?
[“Amen.”]
212 Ri wane luimbo,Ndi AMu Funa, ni ḓo ralo, khaladzi; luimbo
lwa kale, “Ndi A Mu funa, ndi a Mu funa ngauri…”? Kha ri
takuse maipfi ashu roṱhe, na zwanḓa zwashu, mbilu dzashu, kha
Mudzimu, huno ri imbe, “Ndi a Mu funa, ndi a Mu funa, ngauri
O ranga u mpfuna.” Roṱhe zwino.

Ndi a Mu funa, ndi a Mu funa
Ngauri O ranga u mpfuna
Huno a badela u tshidzwa hanga
Kha Khaḽiv-…

213 Mufumakadzi, o takuwa kha wiḽitsheya, u khou tshimbila
hafha nga thuso ya vhathu vhavhili. “Ndi…” Kha ri
fhefheḓiseleMudzimu zwanḓa zwashu, “Ndi aMu funa!”

Ndi a Mu funa
Ngauri O ranga u mpfuna
Huno a badela u tshidzwa hanga
Kha wa Khaḽivari…

Kha ri Mu rende zwino, roṱhe!
214 Vhugala khaMudzimu! Ri U livhuwa hani, Murena Yesu, nga
vhulenda Hau, Vhuhone Hau. Oo, ri U livhuwa nga Luswayo,
Murena. Ro tshidzwa na u ḓadzwa nga Muya, Muya Mukhethwa
u khou dzinginyisa mivhili yashu zwino. Ri U livhuwa hani nga
izwi, Khotsi! Oo, ngaDzina ḽa Yesu ri aU livhuwa. Amen. Amen.
215 Kha ri khaḓane roṱhe, ri ri, “Thendo kha Murena!”
Khaḓanani, ni ri, “Thendo kha Murena! Thendo kha Murena!”
(…?…) Zwo luga, zwino, roṱhe hafhu.

Ndi a Mu funa, (zwanḓa nṱha, mbilu nṱha)
ndi…(zwi buleni u bva mbiluni yaṋu)

Ngauri O ranga u mpfuna (Ni khou ya u ṱuwa?)
Huno o badela u tshidzwa hanga
Kha muri wa Khaḽivari.

216 Zwino kha ri kotamise ṱhoho dzashu ro dzika, musi ndi
tshi humisela tshumelo kha Mukomana Grant zwino u itela u
balanganya; ndi tshi livhuwa muṅwe na muṅwe wa vhoinwi.
Tsha u ranga, ndi livhuwa Murena nga vhulenda Hawe,
khathutshelo Yawe, na ṱhanziela ine nda fulufhela uri ro i sia
mbiluni yaṋu, uri a ri ho fhano nga roṱhe. Mulauli Muhulu
washu u vhukati hashu. Mukosi wa Khosi mushashani. Nahone
ri livhuwa Murena, nga u vhona maanḓa Awe mahulu na
khathutshelo Yawe khulu. Huno zwino ha ri kotamise ṱhoho
dzashu ro dzika. Mukomana Grant. 



LUSWAYO TSV64-0308
(The Token)

Hoyu Mulaedza nga Mukomana William Marrion Branham, u rangani wo ṋewa
nga Tshiisimane nga masiari a Swondaha, Ṱhafamuhwe 8, 1964, ngei kha
Thembele ya SoulHarbor kha ḽaDallas, Texas, U.S.A., wo dzhiwa kha rekhodo ya
theiphi ya maginete huno wa ganḓiswa u songo pfufhifhadzwa nga Tshiisimane.
Heyi ṱhalutshedzo ya Tshivenḓa yo ganḓiswa huno ya phaḓaladzwa nga vha
Voice Of God Recordings.

TSHIVENDA

©2020 VGR, ALL RIGHTS RESERVED

VOICE OF GOD RECORDINGS, SOUTH AFRICA OFFICE

58 DISA ROAD, ADMIRAL’S PARK, GORDON’S BAY 7140 WESTERN CAPE

REPUBLIC OF SOUTH AFRICA

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org



Nḓivhadzo ya nzivhanyedziso

Pfanelo dzoṱhe dzo londolwa. Heyi bugu i nga ḓi ganḓiswa 
nga tshiganḓisi tsha hayani u itela u shumiswa nga muthu 
ene muṋe kana uri i anḓadziwe, hu si na mbadelo, sa 
tshishumiswa tsha u phaḓaladza Mafhungo-maḓifha a Yesu 
Kristo. Heyi bugu i nga si kone u rengisiwa, u bveledzwa 
hafhu nga maanḓesa, ya poselwa kha website, ya vhulungiwa 
kha sisteme ya u wana mafhungo, ya ṱalutshedzelwa kha 
dziṅwe nyambo, kana ya shumiswa kha u ṱuṱuwedza u 
humbela tshelede hu si na thendelo yo ṅwaliwaho zwi khagala 
nga Voice Of God Recordings®.

U itela u ḓivha zwinzhi kana u itela zwiṅwe zwishumiswa zwi 
wanalaho, kha vha kwame:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


